
ገፅ 2 ገፅ 4

«ሕቶ ኣፍደገ ባሕሪ ኢትዮጵያ ዓለም 
ለኸ ሕግታት ዝድግፍዎ 'ዩ»

  

«ካብ ሎሚ ጀሚሩ...ናብ ገፅ 6

ኣብርሃ ሓጎስ

ኣዲስ ኣበባ፡- ድኹም ባህሊ ስራሕ ንምቅራፍ 
መራኸብቲ ሓፋሻት መሰረታዊ  ናይ ስራሕ ባህሊ ንምምፃእ 
ብዘኽእል መልክዕ ሓበሬታ ከብፅሑ ከምዝግባእ ተገሊፁ።

ሚኒስትር ስራሕን ክእለትን ሙፍሪሃት ካሚል 
ከምዝገለፀኦ፤ ብሓፈሻ ብብርኪ ኢትዮጵያ ዘሎ ባህሊ 
ስራሕ ብሓደ ተጠቃሊሉ ምውቃሱ ግቡእ ዋላ እንተዘይከነ 
ኣብ ዝተፈላለዩ ከባቢታት ድኹም ባህሊ ስራሕ ይርኣይ 
'ዩ።

ዕብየት ሓንቲ ሃገር ብዘይ ጥንኩር ባሕሊ ስራሕ 
ዝሕሰብ ኣይኮነን ዝበላ እተን ሚኒስትር፤ መራኸብቲ 
ብዙሓት ኣብ ባህሊ ስራሕና መሰረታዊ ምምፃእ ብዘኽእል 
መልክዕ ክሰርሑ ይግባእ ኢለን። 

ድኹም ባህሊ ስራሕ ብምቕራፍ ነታ ሃገር  ናብ 
ብልፅግና ምስጋር ከምዝግባእ ብምምልካት፤ መራኸቲ 
ሓፋሻት ጥንኩር ባህሊ ስራሕን ሰሪሕኻ ምዕባይን ዘርእዩ 
መደባት ቀሪፆም ከርእዩ ከምዝግባእ ኣተሓሳሲበን።

ዜጋታት ኣብዚ ሃገር ዘለው ዕድላት ፈሊጦም ተረባሕቲ 
ክኾኑ ዝኽእሉ ምስ መራኸብቲ ሓፋሻት ሓቢርካ ምስራሕ 
እንትክኣል 'ዩ ዝበላ ምኒስትር ሙፍሪሃት፤ ብዘይሕጋዊ 
መንገዲ ንስራሕ ናብ ወፃኢ ሃገር ንምኻድ ከይለዓዓሉን 
በደላትን ሓደጋታትን ከይበፅሕዎም ምግባር ዝክኣል 'ውን 
መራኸብቲ ሓፋሻት እኹል ግንዛበ ከጨብጡ እንትኽእሉ 
'ዩ ክብላ ገሊፀን።

ባህሊ ስራሕ እናዓበየ እንትኸይድ ዜጋታት መንነቶም 
ከይኮነስ ክእለት ስርሖም እናተረኣየ ተዘዋዊሮም ናይ 
ምስራሕ ዕድል ንክፍጠረሎም ብምሕባር፤ እዚ ድማ 
ብኻሊእ ወገን ካብ ምፍጣር ሃፍትን ስራሕን ብዝሓለፈ 
ኣብ ብሄራዊ ምርድዳእ ግደ ከምዝህልዎ ኣመልኪተን። 

መራኸብቲ ሓፋሻት 
መሰረታዊ ናይ ስራሕ 

ባህሊ ከምፅእ ብዘኽእል 
መልክዕ ሓበሬታ 
ከብፅሑ ይግባእ

  - ኣይተ በፈቃዱ ድሪባ ኣብ ዩኒቨርሲቲ ሃዋሳ መምህር ሕጊ

ሄርሞን ፍቃዱ

ኣዲስ ኣበባ፡- ኢትዮጵያ ንዘበናት ዝገበረቶ 
ዲፕሎማሲያዊ ምንቅስቓስ ካብ ባዕላ ሓሊፉ ንኣፍሪካውያን 
ኢሉ ‘ውን ንፀለምቲ ህዝብታት ድሙቕ ኣስተዋፅኦ ከም 
ዘበርከተት ምክትል ቐዳማይ ሚኒስትርን ሚኒስትር ጉዳያት 
ወፃእን ኣይተ ደመቀ መኮንን ገሊፆም።

ኣይተ ደመቀ መኮንን ምስ ትካል ፕሬስ ኢትዮጵያ  ኣብ 
ዝነበሮም ፃንሒት ከም ዝበልዎ፤ኣብ ዘበን ባዕዳዊ መግዛእቲ 
በይና ወኪል ፀለምቲ ህዝቢ ኮያና ኣብ ሊግ ኦፍ ኔሽን 
ተሳቲፋ ‘ያ። እዚ ድማ  ዲፕሎማሲ ኢትዮጵያ ካብ ባዕላ 
ሓሊፋ ንኻልኦት ፀለምቲ ህዝብታት ዓብዪ ኣስተዋፅኦ ከም 
ዘበርከተት ዘመላኽት  ‘ዩ።

ኣብ ቐዳመወት ዘበናት ኢትዮጵያ ብዝተፈላለየ  መገዲ  
ርክብ ወፃኢ ተካይድ ከም ዝነበረተረት ብምዝኽኻር፤ቕድሚ 
116  ዓመት ሚኒስትር   ጉዳያት ወፃኢ ተጣይሹ ስርሑ 
ትካላዊ ከም ዝገበረ ኣልዒሎም።

ሎሚ ዝኽፈት ‹‹ቕነ ዲፕሎማሲ›› ዝሓለፉ ዓማውቲ 
ጉዕዞ ዲፕሎማሲና ዘለዉና ጉዳያት፤ ሐዚ ኣብ ዘፈር 
ዲፕሎማሲ ምፍላይ ዕድላትን ፈተናታትን ዝብሉ ዕላማታት  
ሒዙ ከም ዝካየድ ብምጥቋም፤ ልምድታትን እዋናዊ 
ኹነታትን ዝሓለፉ ዓማውቲ ብምግንዛብ ንቐፃሊ ብሄራዊ 
ጥቕምና አሐሊውና ንምስጋር እንታይ ክመስል ከም ዘለዎ 
ዝድህስስ ከም ዝኾነ ጠቒሶም።

በዚ ድማ ታሪኽን እዋናዊ ኹነታት መፃኢ እዋን 
ብምትእስሳር ጥንኩር ዲፕሎማሲያዊ ዓቕሚ ንምህናፅ 
ከም ዘኽእል ብምጥቃስ፤ኹሉ ዜጋ ብስራሕቲ ዲፕሎማሲ 
ንኽሳተፍ እቲ ዛዕባ ናይ ህዝቢ ንክኸውን ሃገራዊ  ምንቅስቓስ 

«ዲፕሎማሲ ኢትዮጵያ ካብ ባዕላ ሓሊፉ ንፀለምቲ 
ህዝብታት ድሙቕ ኣስተዋፅኦ ኣበርኪቱ 'ዩ»

                                   -ኣይተ ደመቀ መኮንን፣ ምክትል ቐዳማይ ሚኒስትርን ሚኒስትር ጉዳያት ወፃኢን

ኣብርሃ ሓጎስ

ኣዲስ ኣበባ፡- ካብ ሎሚ ጀሚሩ ዝካየድ ቅነ ዲፕሎማሲ 
ማእከልነት ዲፕሎማሲ ኣዲስ ኣበባ ንምፅናዕ ዓብዪ ዓቕሚ 
ከምዝኸውን ሚኒስትር ጉዳያት ወፃኢ ኣፍሊጡ።

ወሃቢ ቃል ሚኒስትር ጉዳያት ወፃኢ ኣምባሳደር መለስ 
ኣለም (ዶክተር) ቅነ ዲፕሎማሲ ኣመልኪቶም ንጋዜጠኛታት 
መግለፂ ሂቦም።

የወሃቢ ቃል ሚኒስትር ጉዳያት ወፃኢ ኣምባሳደር 
መለስ ኣለም (ዶክተር) ከምዝገለፅዎ፤ ብሄራዊ ረብሓ ሃገርና 
ንክኽበር ተሳትፎ ኩሉ ክፋል ሕብረተሰብ ኣብ ዓውዲ 
ዲፕሎማሲ ከረጋገፅ ይግባእ። እዚ ምግባር ንኽከኣል 
ሚኒስትር ጉዳያት  ወፃኢ ‹‹ዲፕሎማሲ ብሄራዊ ረብሓና፤ 
ካብ ኣፍሪካ መዲና ክሳብ መድረክ ዓለም›› ብዝብል ርእሲ 
ቅነ ዲፕሎማሲ ኣብዚ ዕለት ብዕሊ ክኽፈት 'ዩ።

ኣምባሳደር መለስ ከምዘብርህዎ፤ ካብ ሎሚ ጀሚሩ 

‹‹ካብ ሎሚ ጀሚሩ ዝካየድ ቅነ ዲፕሎማሲ ማእከልነት ዲፕሎማሲ 
ኣዲስ ኣበባ ንምፅናዕ ዓብዪ ዓቕሚ ክኸውን 'ዩ›› 

-ኣምባሳደር መለስ ኣለም (ዶክተር)፣ ወሃቢ ቃል ሚኒስትር ጉዳያት ወፃኢ 

ዝካየድ ቅነ ዲፕሎማሲ ማእከልነት ዲፕሎማሲ ኣዲስ ኣበባ 
ንምፅናዕ ዓብዪ ዓቅሚ ክኸውን 'ዩ። ዲፕሎማሲ ኢትዮጵያ 
ዝፀንሐ ብተሳትፎ መንግስቲ ጥራሕ ከይኮነስ ብፃዕሪን 

ፅንዓትን ሕድሕድ ዜጋ 'ዩ። ዘጋታትን ትካላትን ናይ ሃገሮም 
ኣምባሳደራት 'ዮም።

ንኣብነት ኣትሌታትና፣ መንገዲ ኣየር ኢትዮጵያን 
ካልኦት ትካላትን ምግላፅ ይክኣል። ኩሉ ሓቆፍ ምንቅስቓስ 
ዲፕሎማሲ ንክጅመር ዝተጀመረ ቅነ ዲፕሎማሲ ዓብዪ 
ትርጉም ኣለዎ። ብሄራዊ ረብሓ ንምርግጋፅ ሚኒስትር ጉዳይ 
ወፃኢ እናተቀየረ ኣብ ኣብ ዓለም  ዝተለወጠ ኣሰራርሓ 
ንክህልው እናተሰረሐ 'ዩ ።

ብፍላይ ማእከልነት ዲፕሎማሲ ኣዲስ ኣበባ ብመንፅር 
ምፅናዕ ሎሚ ዝኽፈት ቅነ ዲፕሎማሲ ዓብዪ ትርጉም 
ኣለዎ። ኣዲስ ኣበባ ኣብ ዓለምና ካብ ዘለው ሰለሰተ ዋና 
ዋና ማእኸላት ዲፕሎማሲ ውሽጢ ሓደ ምዃና ኣምባሳደር 
መለስ ገሊፆም።

ማእከልነት ዲፕሎማሲ ኣዲስ ኣበባ በብዙሕ 

«ዲፕሎማሲ ኢትዮጵያ...ናብ ገፅ 6

ን6 ነጥቢ 6 ሚልየን ዜጋታት ሰብኣዊ 
ሓገዝ ክቐርብ ‘ዩ  

ሙፍሪሃት ካሚል



ሄርሞን ፍቃዱ

ኣዲስ ኣበባ፡- ካባቢ 6 ሚሊዮን ህዝቢ ዓለም ብምኽንያት 
ሃንደበታዊ ሓደጋ ህይወቱ ከም ዝስእን ሚኒስትር ጥዕና ኢትዮጵያ 
የመላኽት። እዚ ቑፅሪ ብኲናት ዝሞቱ ከይሓወሰ ‘ዩ።

ኣብ ሚኒስትር ጥዕና ፈፃሚ ስራሕ ግልጋሎት ሕክምናን 
ሓላፊ ዴስክ ሃንደበታዊ ሓደጋን ኣይተ ደግሰው ደርሶ  ንትካል 
ፕሬስ ኢትዮጵያ ከም ዝበልዎ፤ ሓደጋ መኪና፣ ሓደጋ ባርዕ፣ ዓርሰ 
ቕትለትን ሓዊሱ ሃንደበታዊ ሓደጋታት ‘ዮም። ብፍላይ ኣብ ኣፍሪካ 
ኢትዮጵያ ሓዊሱ ቑፅሪ ሞትን መጉዳእቲ ኣካልን ሓደጋ መኪና 
ልዑል ‘ዩ። 

ሓደጋ መኪና  ዘስዕቦ ሞትን መጉዳእትን ምስ ካልኦት 
ሕማማት እንትነፃፀር መበል ሻምናይ ብርኪ ሒዙ ይርከብ። 
ካፍቶም  ዘጋጥሙ ሃንደበታዊ ሓደጋታት  ኣብ 2018 ኣቆፃፅራ 
ፈረንጂ ብዝተገበረ መፅናዕቲ ኣብ ኢትዮጵያ ብዓመት 27 ሽሕ 
ሰብ ብሓደጋ  መኪና ከም ዝመውት ይሕብር። መኪና ኣብ ሀገርና 
ዘብፅሖ ዘሎ ሞትን መጉዳእትን ካብ ኻልኦት ሃገራት ዝበዝሐ 
እንትኸውን፤ ቑፅሪ መኻይን ኢትዮጵያ ግና ውሑድ ‘ዩ።

ይኹን ‘ምበር መንቀሊ እቲ ሓደጋ ብዋናነት ካብ ልክዕ 
ዝሓለፈ ምህንዳድ፣ብስምዒትን ሕማቕ ሓሳብ ዝተመልአ አእምሮ 
ሒዝካ መኪና ምዝዋር፣ኣልኮል ሰቲኻ ምዝዋርን ብዋናነት ዝጥቀሱ 
እንትኾኑ፤ ዝተወሰነ ዘይምዕሩይ መገዲ (ኢንፍራስትራክቸር) 
‘ዮም።

ምስዚ ተተሓሒዙ ዝኽሰት ሓደጋ ኣብ ፈለምቲ ኽልተ ሰዓታት 
ሕልፈት ሂወት ደቂ ሰባት የጋጥም። ብተመሳሳሊ ኸበድቲ ናይ 
ኣካል መጉዳእቲ ስዒቡ ቤተሰብን ማሕበረሰብን ዝሃስይ ኢኮኖሚ 
ይፍጠር። ኣብዘን ሰዓታት እዚአን ንዘጋጥም ሓደጋ ምትራፍ ከም 
ዘይከኣልን እቲ ዋና ፍታሕ ሓደጋ ከይፍጠር ምክልኻል ጥራሕ ‘ዩ 
ይብሉ።

ብተመሳሳሊ ኣብ ቅዱስ ጳውሎስ ሆስፒታል መምህርን 
ናይ ኣእምሮ ሓኪምን ዝኾኑ ዶክተር እሸቱ ጡሚሶ ብወገኖም፤ 
95 ሚኢታዊ መንቀሊ ዓርሰ ቕትለት ሕማም ኣእምሮ ከም ዝኾነ 
ይሕብሩ። መንቀሊ ሕማም ኣእምሮ  ኣብ ሰለስተ ይምቀል ምስ 
በሉ፤ ቀዳማይ ስነ ሂወታዊ (ካብ ወለዲ ዝውረስ)፤ ኻልኣይ ስነ 
ልቦናዊ እቲ ሳልሳይ ድማ ማሕበራዊ ምኽንያት ከም ዝኾነ ይገልፁ።

ኣብ ዓለም ኣብ ሰከንድ ሓደ ሰብ ብሰንኪ ሕማም ኣእምሮ 
ዓርሰ ቕትለት ከም ዝፍፅም ይዛረቡ። ኣብ ዓመት ድማ ከባቢ 800 
ሽሕ ሰብ  ብሰንኪ ጭንቂ፣ፍርሒ ከምኡ ‘ውን  ስግኣት መነባብሮ  
ዓርሰ ቕትለት  ይፍፅም ይብሉ።

ኣብ ዓመት ከባቢ ሽዱሽተ ሚሊዮን  ህዝቢ 
ዓለም ብሃንደበታዊ ሓደጋ ሂወቱ ይስእን

ብፍላይ ሰላም ኣብ ዘይሰፈነሉ ከባቢ ዝነብር ማሕበረሰብ፣ 
ካብ መነባብርኡ ዝተመዛበለ፣ ካብ ሓዳሩ ዝተፋተሐ፣ ማሕበራውን 
ሃይማኖታውን ሕቶታቱ ዘይተመለሰሉ ማሕበረሰብ ዝያዳ ንሕማም 
ኣእምሮ ክቃላዕ ይኽእል ‘ዩ ይብሉ።

እቶም ዶክተር ከም ዝበልዎ እዚ ናብ ኸቢድ ውሳነ ዘብፅሕ 
ሕማም ኣእምሮ ብፍላይ ብብርኪ ማሕበረሰብ ፍታሕ ክናደየሉ 
ከም ዝግባእን፤ ማሕበረሰብ፣መንግስቲ፣ ሃይማኖታዊ ትካላትን 
ሲቪክ ማሕበራትን ብሕብረት እቲ ፀገም ንክፍታሕ ኣስተዋፅኦ ከም 
ዘለዎም ይጥቁሙ።

ሚኒስትር ጥዕና ኢትዮጵያ፤  ‹‹ጥዕና ዜጋታት ንብልፅግና ሃገር 
ወሳኒ ‘ዩ›› ዝብል መሪሕ ሓሳብ ሒዙ ናይ ሓሙሽተ ዓመት ፍኖተ 
ካርታ ብምድላው ኣብ ዝተፈላለዩ ክፋላት እዛ ሃገር ንዝፍጠሩ 
ሃንደበታዊ ሓደጋታት ግልጋሎት ሕክምና ንምሃብ እናሰርሐ 
ይርከብ።

እቲ ትካል ዓርሱ ካብ ምፍላጥ ጀሚሩ፤ ማሕበረሰብ ሕማም 
ብኸመይ ክከላኸል ከም ዘለዎን ሓደጋ እንተጋጥም ድማ እስካዕ 
ሕውየት ዝግበር ክንክን ንምግባር ሞያዊ መስርዕ ዘርጊሑ እናሰርሐ 
ከምዘሎ ይሕብር።

ብሓደጋ ንዝኽሰት ሞትን መቑሰልትን ንምሕካም ግልጋሎት 
ዝህባ ዓበይቲ ሆስፒታላት ኣብ ኣዲስ ኣበባ  ኣለርት ሆስፒታል 
ሓዊሱ ኣርባዕተ ሆስፒታላት ከም ዘለዋን፤ እዚ ድማ ምስቲ ዘጋጥም 
ተሓካሚ እኹል ከምዘይኮነ ብምርዳእ ኣብ ኻልኦት ክልላት 
እናተሰርሐ ከም ዘሎ ይሕብር። 

•	 95	ሚኢታዊ		መንቀሊ	ዓርሰ	ቕትለት	ሕማም	ኣእምሮ	‘ዩ

ዶክተር እሸቱ ጡሚሶ

ን6 ነጥቢ 6 ሚልየን ዜጋታት ሰብኣዊ ሓገዝ ክቐርብ ‘ዩ  
 መሰረት ገብረዮሃንስ

ኣዲስ ኣበባ፡- ኣብ ዝተፈላለዩ ኸባቢታት ንዝርከቡን ሓገዝ 
ንዘድልዮም ን6 ነጥቢ 6 ሚልየን ዜጋታት ዝተጠናኸረ ሰብኣዊ 
ሓገዝ ከምዝቐርብ ኮምሽን ኣመራርሓ ሓደጋ ስግኣት ኣፍሊጡ።

ኮምሽነር ኮምሽን ኣመራርሓ ሓደጋን ስግኣትን ኣምባሳደር 
ሽፈራው ተክለማርያም (ዶ/ር) ኣብ ዝሃብዎ መግለፂ  ኣብ ክልል 
ኣምሓራ፣ ትግራይን ዓፋርን ከምኡ ‘ውን ኣብ ዝተፈላለየ ክልላት 
ንዝርከቡ ሓገዝ ደለይቲ ንቀፃሊ ሰለስተ ኣዋርሕ ሰብኣዊ ሓገዝ 
ክቐርብ ‘ዩ ኢሎም። መንግስቲ 3ነጥቢ 3ሚልየን ቶን እኽሊ 
ዝተቐመጠ ስለዘለዎ እቲ ኮምሽን እቲ ሓገዝ ከቕርብ ‘ዩ ኢሎም። 

ብተመሳሳሊ ኮምሽን ሓደጋን ስግኣትን ኣመራርሓን ኣብ 
ሕቡራት መንግስታት መተሓባባሪ ሰብኣዊ ሓገዝን ኣብ ኢትዮጵያ 
እናተሰርሐ ዘሎ እዋናዊ ሰብኣዊ ሓገዝ ኣቕርቦት ብዝምልከት ናይ 
ሓባር መግለፂ ኣውፂኡ ። 

እቲ መግለፂ መንግስቲ ኢትዮጵያ ምስ መዳርግቲ ኣካላት 
ብምትሕብባር ምህርቲ ግብርና ንምዕባይ ውሕስና ምግቢ ኣብ 
ምርግጋፅ ብትኹረት እናሰርሐ ከምዝኾነ ተገሊፁ።

ኾይኑ ግና ብተደጋጋሚ እናተፈጠረ ዘሎ ድርቂ ዘስዕቦ 
ጉድኣት ንምክልኻል ናይ ኹሎም መዳርግቲ ኣካላት ሓገዝን 
ምትሕብባርን ከምዝሓትት እቲ መግለፂ ኣመልኪቱ። 

እቲ መግለፂ ኣብ ክልላት ኢትዮጵያ ዓፋር፣ ኣምሓራ፣ 
ትግራይ፣ ኦሮምያ ደቡብ፣ ደቡብ ምዕራብ ብድርቂ ዝተጠቕዑ 
ኸባቢታት ናብ 4 ሚልየን ዝፅግዑ ዜጋታት ህፁፅ ሓገዝ ምግቢ 
ከምዘድለዮም ኣፍሊጡ። እቲ ድርቂ ስዒቡ ካብ ዘጋጠመ 
ሕፅረት ምግቢ ብተወሳኺ ኣብዞም ኸባባታት ዓሶ፣ ኩፍኝን 

ኮሌራን ዝበሉ ሕማማት ብምፍጣሮም ኣብ ከፍቲ ጉድኣት 
እናብፅሐ ከምዝኾነ ተገሊፁ። 

ዘሎ ስር ዝሰደደ ውስንነት ሃፍቲ ከምዘሎ ኾይኑ ሓገዝ 
ኣብ ዘድልዮም ከባቢታት ንምብፃሕ ኣብ ሓደ ሓደ ቦታታት 
ዘጋጥሙ ፀገማት ፀጥታ ስራሕ ምክፍፋል ሓገዝ ኣሉታዊ ፅዕንቶ 
ከምዘሕደረ ኣመልኪቱ። እዚ ኾይኑ ‘ውን መንግስቲን ትካላት 
ረድኤትን ብኣብዝሓ ብድርቂ ዝተጎድኡ ኸባብታት ሰብኣዊ 
ሓገዝ ምብፃሕ ከምዝኻኣለ ኣፍሊጡ። 

ልዕሊ ሰለስተ ዙር ብዝተገበረ ሓገዝ ተበፃሒ ንምግባር 
ዝተገበረ ፃዕሪ ብመንግስቲ እንተናኣሰ ን7 ነጥቢ 3 ሚልየን 
ዜጋታት ሰብኣዊ ሓገዝ ምቕራብ ከምዝኻኣለ ተገሊፁ። 

ኣብ ፍርቂ ወርሒ ታሕሳስ ከም ሓድሽ ዝተጀመረ 
ፕሮግራም ምግቢ ዓለምን ናይ ካልኦት መዳርግቲ ኣካላት 
ሓገዝ  ኣብ ክልል ኣምሓራ፣ ትግራይ፣ ሶማሌን ዓፋርን ብድርቂ 
ዝተጎድኡ ኸባቢታት ናብ 6 ነጥቢ 5 ሚልየን ዝፅግዑ  ዜጋታት 
ንክረኽቡ ተገይሩ ‘ዩ።  እዚ ኣቕርቦት ሰብኣዊ ሓገዝ መጀመርታ 
ሓገዝ ዘድልዮም ኹሉ ኣብ ወርሒ ጥሪ ‘ውን ተጠናኺሩ 
ከምዝቕፅል እቲ መግለፂ ኣመልኪቱ። 

ወሃብቲ ኣካላት ‘ውን እዚ ምንቕስቓስ ንምሕጋዝ ትኹረት 
ንክህቡ ኣብቲ መግለፂ ፃውዒት ዝቐረበ እንትኾን እዋኑ ዝሓለወ 
መልሲ ብገንዘብ ሓጋዝን ብሰብኣዊ ሓገዛትን  ምቕራብ ወሳኒ 
ጉዳይ ከምዝኾነ ተገሊፁ። ብድርቂ ዝተጎድኡ ኸባቢታት 
ተበፃሒ ንምግባር ዝተወደበ ህፁፅ ሰብኣዊ ሓገዝ ኣቕርቦት 
ኣድላይ ከምዝኾነን መንግስትን ትካላት ረድኤትን  ሰብኣዊ 
ሓገዝ ብምብፃሕ ዘለዎም ልምድን ዝተጠናኸረ  በዓል ሞያን  ነዚ 
ተግባር ንምውዓል ድልዋት ከምዝኾኑ እቲ መግለፂ ኣመልኪቱ። 

መሰረት ገብረዮሃንስ

ኣዲስ ኣበባ፡- ኣብ መንጎ ኢትዮጵያን ሶማሊላንድን 
ዝተገበረ ስምምዕነት በሪ ባሕሪ ንኢትዮጵያ ኢሉ ‘ውን 
ንቀርኒ ኣፍሪካ ዓብዪ ዕድል ሒዙ ዝመፅእ ‘ዩ ክብሉ 
ፕረዚዳንት ኢንስቲትዩት  ዲፕሎማሲ ህዝቢ ንህዝቢ 
ኢትዮጵያ ኣይተ ያሲን ኣሕመድ ባዕጋይ ገሊፆም። 

ኣይተ ያሲን ምስ ጋዜጣ ወጋሕታ ኣብ ዝነበሮም 
ፃንሒት ከምዝገልፅዎ፤ ህዝብታት ቀርኒ ኣፍሪካ ሓበራዊ 
ታሪኽን ባህልን ኣለና ‘ዩ፤ ምሁራት ቀርኒ ኣፍሪካ ከመይ 
ገይራና ክንሰርሕ ኣለና? ዝብል ትኹረት የድሊ ፤ ቅድሚ 
ሕዚ  ረብሓ ማለት ሃገራዊ ረብሓ ጥራሕ ‘ዩ ነይሩ፤  ኣብዚ 
ሕዚ ዘለናዮ እዋን ግና ናይ ሓደ ሃገራዊ ረብሓ ንካልእ ኣካል 
ዘካፍልን ተሰጋጋሪን ‘ዩ። 

ሓደ ሃገራዊ ረብሓ ብናይ ዞባዊ ረብሓ ክራኣይ ኣለዎ፤ 
ኣብ ቀርኒ ኣፍሪካ በዚ ምትሕብባር እንድሕር ተጀሚሩ  ኣብ 
ዓብዪ ብርኪ ክንበፅሕ ንኽእል ኢና፤ ኣብዚ ምንቅስቓስ 
ምሁራት ይኹኑ  ካልኦት ዝምልከቶም ኣካላት ቀርኒ ኣፍሪካ 
መፃኢኣ ከመይ ክኾን ኣሎዎ ኣብ ዝብል ትኹረት ገይሮም 
ክሰርሑ ይግባእ ክብሉ ኣብሪሆም።

ከም ቀርኒ ኣፍሪካ ለውጢ ንምምፃእ እንድሕር ኾይኑ 
ኣብ ስምምዕነትን ሓበራዊ ረብሓ እንትምስረት ከሎ ‘ዩ 
ዝበሉ ኣይተ ያሲን፤ እዚ ጥራሕ እንተይኾነስ ብዙሓት 
መናእሰይ ኣብ ቀርኒ ኣፍሪካ ዘለዎም ዕድል ንክጥቀሙ 
ብዙሓት ነገራት ክቕየር ኣለዎ፤ እዚ ድማ ብመንግስቲ 
ጥራሕ እንተይኾነስ  ህዝብን መንእሰይን ንመፃኢ ብሩህ 
ነገር ኣብ ምምፃእ ፍልጠት ዘለዎ ብፍልጠቱ፤ ሞያ ዘለዎ 
ብሞይኡ እዚ ዕድል ናብ ረብሓ ክቕይር  ዓብይ ግደ ኣለዎ 

 ‹‹ ስምምዕነት በሪ ባሕሪ ኣብ ቀርኒ ኣፍሪካ ዓብዪ 
ዕድል ሒዙ ዝመፅእ ‘ዩ›› 

                                                                                         -ኣይተ	ያሲን	ኣሕመድ	ባዕጋይ

ህንፀት ኣርባዕተ ፕሮጀክታት ልምዓት መስኖ 
ክጅመር ‘ዩ

ሄርሞን ፍቃዱ

ኣዲስ ኣበባ፡- ልዕሊ 19 ሽሕ ሄክታር መሬት ዘልምዑ 
ኣርባዕተ ፕሮጀክታት ልምዓት መስኖ ከም ዝጅመር 
ሚኒስቴር መስኖን ቖላማ ከባቢን ኣፍሊጡ።

 ፈፃሚ ስራሕ ርክብ ህዝብን ኮምኒኬሽንን ሚኒስቴር 
መስኖን ቖላን ከባቢ ኣይተ ብዙነህ ቶልቻ ንትካል ፕሬስ 
ኢትዮጵያ ከም ዝበልዎ፤ ኣብዚ ወርሒ እዚ ልዕሊ 19 ሽሕ 
ሄክታር መሬት ናይ ምልማዕ ዓቕሚ ዘለዎም ፕሮጀክታት 
ኣብ ኣርባዕቲአን ክልላት እዛ ሃገር ንምህናፅ ምድላዋት 
ተወጊኑ።

እቶም ፕሮጀክታት መስኖ ኣብ ክልላት ኦሮሚያ፣ 
ዓፋር፣ ሶማሌን ሲዳማን ከም ዝህነፁ ብምጥቃስ፤እቶም 
ፕሮጀክታት ልዕሊ 38 ሽሕ ክፋላት ሕብረተሰብ 
ተጠቀምቲ ዝገብር ‘ዩ ኢሎም። እቲ ህንፀት ካብ ሰለስተ 
ዓመት ኣብ ዘይበልፅ እዋን ንምዝዛም ከም ዝተተለመ 
‘ውን ኣፍሊጦም።

ኣብ ክልል ሶማሌ ዝህነፅ ልምዓት  መስኖ  ከርሰ 
ምድሪ ፕሮጀክት የሽሌ ኣብ ጥቓ  ድሬዳዋ ዝርከብ ከም 
ዝኾነ ዝሓበሩ ኣይተ ብዙነህ፤ እቲ ፕሮጀክት ሰለስተ ሽሕን 
100 ሄክታር መሬት ምልማዕ ከም ዝኽእል ኣብሪሆም።

ኣብ ክልል ኦሮሚያ ዝህነፅ ፕሮጀክት ልምዓት መስኖ 
ፈንታሌ ሽዱሽተ ሽሕ ሄክታር መሬት ንምልማዕ ዓቕሚ 
ዝፈጥር ከም ዝኾነ ‘ውን ገሊፆም።

ህንፀት ኽልቲኦም ፕሮጀክታት ኮርፖሬሽን 
ኮንስትራክሽን ኦሮሚያ ክሰርሖ ውዕል ተፈሪሙ ስራሕቲ 
ምድላው እናተገበረ ‘ዩ ኢሎም።

እቲ ኻሊእ ኣብ ክልል ሲዳማ ዝህነፅ ፕሮጀክት ጊዳቦ 
ሎት 2 የማናይ ኣንፈት ልምዓት መስኖ ብኮርፖሬሽን 
ስራሕቲ ኮንስትራክሽን ኢትዮጵያ ከም ዝህነፅ 
ብምግላፅ፤ሓሙሽተ ሽሕን 500  ሄክታር ከልምዕ ከም 
ዝኽእል ኣፍሊጦም።

ኣብ ክልል ዓፋር ዝህነፅ ፕሮጀክት ሎጊያ ሎት ሓደ 
ግድብን ተተሓሓዝቲ ስራሕትን ኣርባዕተ ሽሕን 500 

ክብሉ ገሊፆም ። 
መንእሰይ ቀርኒ ኣፍሪካ እናተሰደደ ናብ ዝተፈላለዩ 

ኣውሮፓን ካልኦት ዓድታትን ካብ ዝኸይድ ኣብ ዓዱ ሰሪሑ 
ዝቕየረሉ መገዲ ተዝፍጠር ናይ ኹሉ ድልየት ‘ዩ፤  ከምዚ 
ዓይነት ስምምዕነት እንትመፁ ድማ ንመንእሰይ ዕድል 
ስራሕ ብምፍጣር  ስደት ክቕረፍ ዝኽእል ከምዚ ሕዚ 
ተረኺቡ ዘሎ ዕድል ክርከብ ከሎን ዝተረኸበ ዕድል ናብ 
ተግባር ብምቕያርን ‘ዩ። 

እዚ ስምምዕነት ናብ ባይታ ንክወርድ እንታይ ዓይነት 
ተሳትፎ የድሊ እንድሕር ኢልና  ኹላትና ከም ህዝቢ ዘተ 
ክነካይድ ኣለና፤ እዚ ዕድል ቅድሚ ሕዚ ኣይነበረን፤ ሐዚ 
እዚ ዕድል መፂኡ ኣሎ ስለዚ ዘተ ምስ ህዝብና ከድልየና ‘ዩ 
ክብሉ ኣይተ ያሲን ኣሕመድ ገሊፆም። 

ሄክታር ከም ዘልምዕ ኣፍሊጦም።
እቶም ሚኒስትር ሐዚ ዝጅመሩ ኣርባዕተ ፕሮጀክታት 

መስኖ ሓዊሱ ህንፀት 32 ፕሮጀክታት መስኖ እናካየደ ከም 
ዝርከብ ብምጥቃስ፤ ፕሮጀክታት መስኖ ምህርቲ ብዕፅፊ 
ናይ ምውሳኽ ዓቕሚ ከም ዘለዎም ጠቍሞም።

ብምዃኑ ድማ እቶም ፕሮጀክታት እንትዛዘሙ 
ምህርቲ ኣብ ምዕባይ፣ እኹል ጥረ ኣቕሑ ንምቕራብን 
ንግዲ ወፃኢ ንምውሳኽ ዝጠቕሙ  ‘ዮም ኢሎም። 

እቲ ፕሮጀክት ኣብ እዋን ህንፀት ንማሕበረሰብ 
እቲ ኸባቢ ልዑል ዕድል ስራሕ ካብ ምፍጣር ሓሊፉ 
መናእሰይ ስግግር ፍልጠትን ልምድን ዝረኽቡሉ ከም 
ዝኾነ ብምጥቃስ፤ ብተወሳኺ ድማ ምንቅስቓስ ቑጠባ 
እቲ ከባቢ ብምንቕቓሕ እቲ ሕብረተሰብ ተጠቃሚ ከም 
ዝገብርዎ ተዛሪቦም።

እቲ ፕሮጀክት ኣብ መፈለምታ ወርሒ ታሕሳስ 
ህንፀት ካብ ዝጅምር ጀሚሩ ግልጋሎት እስካዕ ዝህቡ 
ሃገራዊ ጥቕምታቶም  ዕዙዝ ከም ዝኾነ ብምግንዛብ 
ኣብ ዝተተለመሎም እዋን ንኽዛዘሙ እቲ ቤት ዕዮ ከም 
ዝሰርሕ ኣይተ ብዙነህ ገሊፆም። 

ኣይተ ብዙነህ ቶልቻ

መኣርግ ገ/ሄር

ቱሪዝም ብትኽክል እንተተሰሪሕዎ ቐንዲ 
ፍልልፍ ቑጠባ ክኾኑ ካብ ዝኽእሉ ዘፈራት እቲ ሓደ 
'ዩ። ቕድሚኡ ግን ቱሪዝም ማለት እንታይ ማለት 'ዩ 
ንዝብል ብተወሰነ መልክዑ ከንርኢ። ቱሪዝም ማለት 
ትልሚ ኣውፂእኻ ካብ ከባቢኻ ወፃኢ ንምዝንጋዕ 
ኢልካ ወይ ግዜኻ ንምሕላፍ ዝግበር ተግባርን 
መስርሕን ክኾን ይኽእል 'ዩ። ምዝንጋዕ ጥራሕ 
ኣይኮነን፤ ቱሪዝም ንግዲ 'ውን 'ዩ። ብዙሓት ሃገራት 
ካብ ቱሪዝም ልዑል እቶት ዝረኽባ ኣለዋ። ወዲሰብ 
ብፍላይ ሓደሽቲ ቦታት ንምጉብናይ ደስ ስለ ዝብሎ 
በጀት ሰሊዑ ኣእምርኡ ንምሕዳስን ወይ ሓደሽቲ 
ነገራት ንምምሃርን ንምርኣይን ይንቐሳቐስ። ቱሪዝም 
ንግዲ 'ውን 'ዩ ከንብል እንተለና ድማ ካብ ቱሪስት 
ገንዘብ ዝርኽበሉ ቢዝነስ ስለ ዝኾነ 'ዩ። ከምቲ እቲ 
ቃል ዝሕብሮ፣ ቱሪዝም መብዛሕትኡ ግዜ ጭቡጥ 
ዑደት ዘጠቓልል ኮይኑ እዚ ድማ ብእግሪ ብኣውቶቡስ 
ክኸውን ይኽእል 'ዩ።

ቱሪዝም ንዕውትነት ብዙሓት ቁጠባታት ዓለም 
ኣዝዩ ኣገዳሲ 'ዩ።  ብዙሕ ረብሓታት ኣለዎ።  እቶት 
ቁጠባ የዕቢ፣ ንኣሽሓት ወገናት ስራሕ ይፈጥር፣ 
ልምዓት ሓንቲ ሃገር የፋጥን፤ ኣብ መንጎ ወፃእተኛታትን 
ዜጋታት እቲ ዓድን  ናይ ባህሊ  ምልውዋጥ የዐቢ። 
ብዙሓት በፃሕቲ ዓዲ ታሪኻውን ተፈጥሮኣውን 
ቦታታት ጥራሕ ንምጉብናይ እንተይኮኑ ዝንቐሳቀሱ  
ዝተፈላለየ ልምድታት፣ ምግቢን ኣማጋግባን ንምዕዛብ 
'ውን ይጓዓዙ 'ዮም። እዚ ድማ ንናይ እቲ ከባቢ ቤት 
መግቢ፣ ማእኸላት ዕዳጋታት ንግዲ ኣዝዩ መኽሰብ 
ኣለዎ።

ብፍላይ እቶት ናይታ ዓዲ እናዓበየ ኣብዝኸደሉ፣ 
ሓደሽቲ ፅርግያታትን ዝማዕበሉ መናፈሻታት፣ 
ዝተመሓየሹ ህዝባዊ ቦታታት፣ ሓደሽቲ መዓርፎ 
ነፈርቲ፣ ምናልባት’ውን ዝሓሸ ኣብያተ ትምህርትን 
ሆስፒታላትን ንኽስርሑ ዕድል ይፈጥር። ኣብ ሃገርና 
ዝተፈላለዩ ግዳማውን ውሽጣውን ረቛሒታት ንዘላቒ 
ልምዓት ኢንዱስትሪ ቱሪዝም ኢትዮጵያ ፅልዋ ክገብሩ 
ፀኒሖም 'ዮም። ሕፅረት መሳለጥያታት ቱሪዝም፣ 
ሕፅረት ውሕሉል ዓቕሚ ሰብ፣ ድኹም ፕሮሞሽን፣ 
ስእነት ውህደትን ፖለቲካዊ ድሌትን እቶም ዓበይቲ 
ኣሉታዊ ኣበርክቶ ዘለዎም ሓይልታት 'ዮም።

ቱሪዝም ኣብ ሃገርና ብሰንኪ ኮቪድን ኩናትን 
ስዒቡ ተዛሓሒሉ ዝፀንሐ እኳ እንተኾነ ብፍላይ 
ኣብ ትግራይ ድማ ምስቲ ዝነበረ ኩናት ተተሓሒዙ 
ተዘሓሒሉ እንተይኮነስ ጠጠው ኢሉ ፀኒሑ 'ዩ። ሕዚ 
ድሕሪ ስምምዕ ሰላም ፕሪቶርያ ናብ ዝነበሮ ንምምላስ 
እናተሰርሐ ይርከብ። ሕዚ እቲ ተረኺቡ ዘሎ ሰላም 
ከንጥቐመሉ ይግበአና። ኣብ ቱሪዝም ልዑል ጠመተ 
ሂብና እንተሰሪሕና ብተፈላለዩ ምኽንያታት ተጎዲኡ 
ዘሎ ቑጠባ ክልልና ክሕግዝ ይኽእል 'ዩ።  

መንግስቲ ዝተፈላለዩ ምንቕስቓሳት እናገበረ ዋላ 
ይኹን እምበር ናይ መንግስቲ ፌዴራል ምንቕስቓስ 
ጥራሕ እኹል ኣይኮነን። እቲ ክልል ልዑል ጠመተ 
ብምሃብ ክሰርሐሉ ይግበኦ። ኣብ ዝሓለፈ ሰሙን 
ብሚኒስትር ቱሪዝም ዲኤታ ኣይተ ስለሺ ግርማ 
ዝተመርሐ ልኡኽ ነቲ ቕድሚ ሕዚ ኣትሒዙ ሰፋሕቲ 
ስራሕቲ እናሰርሐ መፂኡ 'ዩ። ኩነታት ቱሪዝም 
ትግራይ ንምጥንኻርን ከምኡ 'ውን  ምንቕስቓስ 
ቱሪዝም ትግራይ ዳግም ንምጅማር ዝዓለመ ዑደት 
ኣብ ዝተፈላለዩ ተፈጥሮኣውን ባህላውን መስሕብ 
ቱሪስትታት ብኣካል ተዘዋዊሩ እናሰርሐ ቐንዩ 'ዩ። 
እዚ ፅቡቕ ክያዶ 'ዩ። ኮይኑ ግና ናይቲ ክልል ጥንካረ 
ወሳኒ 'ዩ። በርግፅ እቲ ክልል 'ውን  ምስ መንግስቲ 
ፌዴራል ብምዃን ናብ ንቡር ዘይተመለሰ ቱሪዝም 
ትግራይ ናብ ዝነበሮ ንምምላስ ዝተፈላለዩ ስራሕቲ 
እናሰርሐ  መፂኡ 'ዩ። ኮይኑ ግና እዚ እኹል ኣይኮነን። 
ካብዚ ንለዓሊ ምስራሕ የድሊ። ትግራይ ብቱሪዝም 
ሃፍቲ ዋላ ትፍለጥ ትኹን ክሳብ ሕዚ ክንዲእቲ 

ዘለዎ ናይ ወፃኢ ዝምድናታት ጥበብ 'ዩ። ቀንዲ ስራሕ ዲፕሎማሲ ኣብ መንጎ ሃገራት ዘሎ ዝምድናታት ሰላማዊ 

ዝምድና ምርግጋፅ ኮይኑ ኣብ ንግዳዊ ስምምዓት ምዝርራብ፣ ኣብ ናይ ሓባር ፀገማት ምዝታይ፣ ሓደሽቲ 

ፖሊሲታት ምትግባርን ዘይምርድዳእ ብሰላም ምፍታሕን ዝመሳሰሉ ዘጠቓልል 'ዩ። 

ኢትዮጵያ ናይ ነዊሕ ዓመታት ዲፕሎማስያዊ ልምዲ ዘለዋ ሃገር ኮይና፣ ዲፕሎማሲ ሃገራዊ ረብሓታታ 

ንምኽባር ክትጥቀመሉ ፀኒሓ 'ያ። ብፍላይ ኣብ ዝሓለፉ ሓሙሽተ ዓመታት ከንርኢ እንተለና ኣብ ናይ ኢኮኖሚ 

ዲፕሎማሲ፣ ኣብ ክልተኣዊን ርክባትን ካልኦት ብዙሓት ውፅኢታዊ ስራሕቲ ተሰሪሖም 'ዮም። ልክዕ ለውጢ 

ምስመፀ ን20 ዓመታት ተፈላልየን ዝፀንሓ ኢትዮጵያን ኤርትራን ተዓሪቐን  ዝምድናአን ናብ ዝሓሸ ደረጃ 

ብምብፃሕ፣ ኢትዮጵያ ኣብ ዞባዊ ዲፕሎማሲ መሪሕ ተራኣ ተፃዊታ 'ያ።

ከምኡ 'ውን ኣብ ዓውዲ ዲፕሎማሲ ዝተራእየ ካልእ ምዕባለ ኢትዮጵያ ኣብ ዜጋ ቖላሕታ ዝገበረ ዲፕሎማሲ 

'ዩ። ቀዳማይ ሚኒስትር ኣብይ ኣሕመድ ናብ ስልጣን ኣብ ዝመፅሉ ካብ ናይ መጀመርታ እዋን ጀሚሮም ኣብ 

ዜጋ ቖላሕታ ዝገበረ ስራሕቲ እናሰርሑ መፂኦም 'ዮም። ኣብ ዜጋ ቖላሕታ ዝገበረ ሓዱሽ ዲፕሎማሲ ስራሕ 

ብምስርሖም ድማ ብዙሓት ኣብ ስደት ኣብ ኣፀጋሚ ኩነታት ዝነበሩ ኢትዮጵያውያን ብኽብሪ ናብ ሃገሮም 

ክምለሱ ተገይሩ 'ዩ። እዚ ዘሪአካ መንግስቲ ንዜጋታቱ ዝሃቦ ዲፕሎማሲያዊ ቖላሕታ 'ዩ።

ኣብ ዝሓለፉ ሓሙሽተ ዓመታት ኢትዮጵያ ናይ ወፃኢ ዝምድናታት ብደረጃ ዓለም ዘለዋ መርገፂን 

ንምጥንኻርን ሰፊሕ ፃዕርታት ተኻይዱ 'ዩ። ኢትዮጵያ እትኽተሎ  ዲፕሎማሲ መትከል ምትሕብባር፣ ሰላምን 

ምስ ሃገራት ዓለም ዘለዋ ዝምድና ኣብ ሓባራዊ ረብሓ ዝተመስረተን 'ዩ። እዚ ካብ ኣህጉር ኣፍሪካ ሓሊፋ ምስ 

ምዕራባውያን ሃገራት ብፍላይ ድማ ኣብ ማእከላይ ምብራቕ ዘሎ ሰናይን ድልዱልን ዝምድና ተጠቓሲ 'ዩ። 

ከምኡ 'ውን ኢትዮጵያ ብዝተኸተለቶ ምዕሩይ ዲፕሎማሲያዊ ኣካይዳ ኣባል ብሪክስ ከትኸውን ክኢላ 'ያ። 

እዚ ንህዝቢ ኢትዮጵያን ኣፍሪካን ዓብዪ ሓበንን ዲፕሎማስያዊ ዓወትን 'ዩ። ብሪክስ ብቁጠባዊ ሓይሊ እናዓበየ 

ዝኸይድ ዘሎ ትካል ብምዃኑ እዚ ንኢትዮጵያ ዓብዪ ዲፕሎማስያዊ ዓወትን 'ዩ።

ካሊእ ኣብ ዝሓለፉ ቐረባ እዋናት መንግስቲ ብዛዕባ በሪ ባሕሪ ሂብካ  ምቕባል ብዝብል መትካል ክሰርሕ 

ፀኒሑ 'ዩ። ብምዃኑ ኢትዮጵያ ብዝተኸተለቶ ቕኑዕ፣ ሰላምን ፍትሓዊን ዲፕሎማስያዊ ኣካይዳ ምስ ሶማሊ 

ላንድ ከትፈራረም ክኢላ 'ያ። እዚ ኢትዮጵያ ኢኮኖሚኣ ንምሽካምን ብሄራዊ ጥቕምታታ ክትሕልውን ምእንቲ 

በሪ ባሕርን  ኣማራፅታት ወደብን ከም ዘድልያ ዘጠያይቅ ጉዳይ ኣይኮነን። ነዚ ብሰላማዊ መገዲ ጥራሕ 

ንምስኻዕ ምስ ጎረባብቲ ሃገራት ፃዕሪ እናገበረት ፀኒሓ 'ያ።  

እዚ ክልቲአን ዝፈረመኦ ሰነድ ድሌት በሪ ባሕሪ ኢትዮጵያ ጋህዲ ዝገብር፤ መማረፅታት በሪ ባሕሪ ዘስፍሕ፤ 

ናይ ኽልቲኦም ወገናት ፖለቲካዊ፣ ዲፕሎማሲያዊ፣ ፀጥታን ቑጠባን  ዘጠናኽር 'ዩ። ከምኡ ‘ውን እቲ ሰነድ  

ብዘፈር ፖለቲካን ዲፕሎማስን ንዝህልው ርክብ ዘጠናኽር ኣካይዳ ዘካትት ከምዝኾነ መንግስቲ ገሊፁ ‘ዩ።

ስለዚ እቲ ሰነድ ሂብካ ምቕባል ኣብ ዝብል መትከል ዝተመስረተ ብምዃኑ ድሌት  ሓባራዊ ጥቕሚ  

ዘድልድል ከም ዝኾነ ተገሊፁ 'ዩ። ከምኡ 'ውን ሓዱሽ ናይ ምትሕብባር ምዕራፍ ዝኸፍት፤ ንምትእስሳር ቐርኒ 

ኣፍሪካ ዝያዳ ውፅኢታዊ ዝገብር፤ ኢትዮጵያ ኣብቲ ዞባ ሰላምን ድሕንነትን ዝግብኣ ተራ ንኽትፃወት ዝሐሸ 

ዕድል ዝፈጥር 'ዩ። 

ስለዚ ኢትዮጵያ እትኽተሎ ዘላ ዲፕሎማስያዊ ኣካይዳ ምስ ጎረባብቲ ሃገራት ምትሕብባርን ንጎረባብቲ 

ሃገራት ቐዳምነት ናይ ምሃብን ሂብካ ናይ ምቕባል መርህታት ዝተኸተለ ኣካይዳ ብምዃኑ ውፅኢታዊ እናኾነ 

'ዩ። 

ኢትዮጵያ ኣብ ዓውደ 
ዲፕሎማሲ እተርእዮ ዘላ ዓወት  ቱሪዝም ቐንዲ ፍልፍል ቁጠባ ንምግባር 

ልዑል ጠመተ ክዋሃቦ ይግባእ

ዝድለ ኣይተጠቐምናሉን ማለት ይከኣል። ዘይርካ 
ዘይውዳእ ሃፍቲ ቱሪዝም ኣለዋ። ኮይኑ ግና ክሳብ 
ሕዚ ክንድትዝድለ ከትጥቀመሉ ዘይከኣለት ምኽንያት 
ድኹም ምምሕዳር ቱሪዝም ስለ ዘለዋ 'ዩ። 

ቕርሲ ዘይብሉ ከባቢ የለን። እቶም ቅርስታት 
ብዝግባእ እናዓቀብና ዓለምለኸ ተሞክሮ ብምውሳድ 
እንተተጠቒምናሎም ብዙሕ ክሕግዙ ይኽእሉ 'ዮም። 
በርግፅ ሕዚ መንግስቲ በቲ ኩናት ጉድኣት በፂሕዎምን 
መንገዶም ተባላሽዩ ቱሪስት ኣፀገሚ ዝነበሩ ቦታታት 
ንበፃሕቲ ዓዲ ክፍቲ ንምግባር ፃዕሪ እናገበረ መፂኡ 
'ዩ። ከምኡ 'ውን በቲ ኩናት ጉድኣት ዝበፅሖም 
ቕርስታት ምስ መንግስቲ ፌዴራል ብምዃን እናሰርሐ 
'ዩ ዝርከብ። ሕዚ መብዛሕተኦም ንቱሪስትታት ክፍቲ 
ኮይኖም ኣለዉ። ድሕሪ ስምምዕ ሰላም ናይ ሃፀይ 
ዮሃንስ ቤተ መንግስቲ ንቱሪስትታት ክፍቲ ኮይኑ 
ኣሎ።  ተቋሪፆም ዝነበሩ ናይ ቱሪስት ፋሲሊቲታት 
ከም መዕርፎ ነፈርቲ  ኣክሱም  'ውን ኣብ ምፅጋን 
ይርከብ። 

ኮይኑ ግና እቲ ክልል ብዝግባእ እንተዘይሰሪሕሉ 
ናይ መንግስቲ ፌዴራል ፃዕሪ ጥራሕ እኹል ኣይኮነን። 
እቲ ክልል ብዝግባእ ክሰርሐሉ ኣለዎ። ክልልና 
ኣብ ጥንቲ ግዜ ኣብ ዓለምና ካብ ዝነበሩ ኣርባዕተ 
ዓበይቲ ስልጣነታት ሓደ ዝኾነ ስልጣነ ኣክሱም 
ዝርከበላ 'ያ። ትግራይ ኣዝዮም ዕድመ ፀገብ ባህላውን 
ታሪኻዊ ቦታታት ኣለውዋ። ንኣብነት ካብ ስልጣነ 
ደኣማት ጀሚርካ ምርኣይ ይከኣል 'ዩ። ብዝግባእ 
ኣይተጠቀምናሉን እምበር ብርክት ዝበሉ ታሪኻውን 
ሃይማኖታውን መስሕባት ቱሪዝም ዘለዋ ክልል 'ያ። 
ብግቡእ ተዝስረሐላ ነይሩ ኣብ ዓለም ካብ ዘለዋ 
መስሕብ ቱሪስትታት ማዕረ ከትስራዕ ንኸኣለት 
ነይራ። ይኹን እምበር ክሳብ ሐዚ እዚ ዝበሃል ስራሕ 
ዘየተሰርሐሉ ብምዃኑ ካብቲ ሃፍቲ ቱሪዝም ዝርከብ 
እቶት ኣይተረኽበን። ስለዚ ኣብ ኢድና ዘሎ ወርቂ 
ዳርጋ ጨርቂ ኮይኑ ከይተርፍ ንበራበር ንጠቐመሉ። 

ቱሪዝም ብትኽክል 
እንተተሰሪሕዎ ቐንዲ ፍልልፍ 

ቑጠባ ክኾኑ ካብ ዝኽእሉ 
ዘፈራት እቲ ሓደ 'ዩ

እዋናዊ ዛዕባ

ኣብርሃ ሓጎስ፣ ሄርሞን ፍቓዱ

ኣብ ኢትዮጵያ ናይ ለውጢ ሓዱሽ መንግስቲ ካብ 
ዝመፅእ ጀሚሩ ብትኹረት ካብ ዝተሰረሐሎምን 
ለውጢ ካብ ዝምፀአሎምን ጉዳያት ሓደ ሕቶ 

ኣፍደገ ባህሪ 'ዩ። መንግስቲ ብኢትዮጵያውያን ንዘመናት 
ሕራነ ፈጢሩ ዝነበረ ሕቶ ኣፍደገ ባሕሪ ብምምላስን 
ስብራትን ብምፅጋን ታሪኻዊ ግዲኡ እናተዋፅአ ይርከብ። 
ን27 ዓመታት ዝኣክል ፈሪሱ ዝፀንሐ ሓይሊ ባሕሪ ከም 
እንደገና ብምምስራት ክንደገና ኢትዮጵያ ሓይሊ ባሕሪ 
ንክሕልዋ ገይሩ 'ዩ።

ኣብዚ ሰሙን ምስ ሶማሊላንድ ስምምዕነት ብምግባር 
ኢትዮጵያ ኣፍደገ ባሕሪ ክትረኽበሉ ኣማራፂ ኣስፊሑ 'ዩ። 
ንምዃኑ ኢትዮጵያ ዘልዓለቶ ሕቶ ኣፍደገ ባሕሪ ብመንፅር 
ዓለምለኸ ሕጊ ከመይ ይርኣይ? ተቀባልነቱኸ ከመይ 
ይረጋገፅ? ምስ ሶማሊላንድ ዝተፈራረምዎ ሰነድ መረዳድኢ 
(Memorandum of understanding) ብኣንፃር ሕጊ 
ከመይ ይርኣይ? ክብል ትካል ፕረስ ኢትዮጵያ ምስ ኣብ 
ዩኒቨርሲቲ ሃዋሳ መምህር ሕጊ ዝኾኑ ኣይተ በፈቃዱ 
ድሪባ ዝገበሮ ቓለ ምልልስ ሙሉእ ትሕዝትኡ ከምዚ 
ዝስዕብ ቐሪቡ ኣሎ። 

ትፕኢ:- ኢትዮጵያ ኣብ ቀይሕ ባሕሪ ዝነብራ 
ብፅሒት ዋንነት ከመይ ይግለፅ?

መምህር በፍቃዱ:- ኢትዮጵያን ብዘይ ቀይሕ 
ባሕሪ፤ ቀይሕ ባሕሪ 'ውን ብዘይ ኢትዮጵያ ምሕሳብ 
ኣይከኣልም። ኢትዮጵያ በዓል ቤት ቀይሕ ባሕሪ ከም 
ዝነበረት ብመጀመርያ ዝተፈልጠ ካብ100 ክሳብ 150 
ዓ.ም ኣብ ዝተፀሓፈ “ተህ ፒሪፒለስ ኢቭ ዘኤርትርያን ሲ” 
ኣብ ዝብል መፅሓፍ 'ዩ። እዚ መፅሓፍ መንግስቲ ኣኽሱም 
ኣብ ቀይሕ ባሕሪ መጠነ ሰፊሕ ንግዲ የካይድ ከምዝነበረ 
ይገልፅ። ኣዶሊስ ድማ  ዋና ወደብ ከምዝነበረ የረድእ። 
ክሳብ እዚ ቀረባ እዋን ኢትዮጵያ ኣብ ቀይሕ ባሕሪ ዋና 
ተዋናይትን ፍልጥትን ከምዝነበረት ዘረድኡ ብዙሓት ናይ 
ታሪኽ ፅሑፋት ኣለው።

ትፕኢ:- ኢትዮጵያ ኣብ ቀይሕ ባሕሪ ዝነበራ 
ብፅሒት በዓል ዋንነት ንክርሳዕ ዝተገበረ ዝተሰሓሓተ 
ትርኽቲ 'ዩ። ይብሃል እዚ እንተብሩሁልና ኸ?

መምህር በፍቃዱ፦ ኣብቲ ትርኽቲ ዝነበረና ሓቂ 
ምቅያር እንተዘይተኽኣለ 'ውን ምጥማም ግና ይክኣል 
'ዩ። ምስ ኣፍደገ ባሕሪ ተተሓሒዙ ኢትዮጵያ ዝገጠማ 
ፀገም ናይ ትርኽቲ ምጥማም 'ዩ። ኢትዮጵያ ካብ ቀደም 
ጀሚራ ኣብ ቀይሕ ባሕሪ ናይ በዓል ዋንንት ዝነበራን 
ቀይሕ ባህሪ 'ውን ዝትእዝዘሉ ዝነበረት ሃገር 'ያ። 1ሽሕን 
800 ኪሎሜትር ዝነውሕ ናይ ቀይሕ ባሕሪ ትሕዝቶ ኣብ 
ትሕቲ ቁፅፅራ ዝነበረን ወፃእን ኣታውን ኣቁሑት ብኽልተ 
ወደባት ዝተመሓዳድር ዝነበረት ሃገር ነይራ። ስለዝኾነ 
ኢትዮጵያ ካብ ቀይሕ ባሕሪ ወፃኢ ቀይሕ ባሕሪ ድማ ካብ 
ኢትዮጵያ ወፃኢ ምሕሳብ ኣይከኣልን ነይሩ።

ይኹን እምበር ዕብየት ኢትዮጵያ ዘይደልዩ 
ሓይልታትን በብእዋኑ ዝነበሩ ቅርሕንትታትን ዝተፈጠረ 
ክፍተት ኢትዮጵያ ካብ ቀይሕ ባሕሪ ንኽትውገድ ተገይራ 
'ያ። ኢትዮጵያ ንዘመናት ኣብ ቀይሕ ባሕሪ ዝኾነ ብፅሒት 
ከም ዘይነበራ ኾነ ተባሂሉ ዝተበተነ ትርኽቲ መሰላ 'ውን 
ንምሕታት ዘይትደፍረሉ ኮይና ፀኒሓ 'ያ። ነዚ መርኣያ 
ድማ ኣብ ዝሓለፉ 30 ዓመታት ብዛዕባ ወደብን ኣፍደገ 
ባሕርን ምዝራብ ኾነ ናይ ኢትዮጵያ ናይ በዓል ዋንነት 
ሕቶ ምሕታት ከም ነውሪ ካብ ሙቁፃሩ ብተወሳኺ ሓደጋ 
'ውን ዘኽትል 'ዩ ነይሩ።

ኣብዞም ዓመታት ምስ ኣፍደገ ባሕሪ ዝተተሓሓዙ 
መፅናዕትታትን ምርምራትን ኩሎም ተኸልኺሎም 'ዮም 
ፀኒሖም። ብዛዕባ ኣፍደገ ባሕሪ ዝዛረቡ ሰባት ከም ሃገር 
ከም ፀላእቲ 'ዮም ዝረኣዩ ነይሮም።

ብዝተሰረሐሉ ሽርሕን ኾነ ተባሂሎም ብዝተፈጠሩ 
ትርኽትታትን ኢትዮጵያ ወደብ ዘይብላ ብምዃና 
ንብዙሕ ኢኮኖሚያዊ፣ ፖለቲካዊን  ዲፕሎማሲያዊን 
ፅዕንቶ ተጋሊፃ 'ያ። እዚ ድማ ንዝሓለፉ 30 ዓመታት 
ናይ ኢትዮጵያ ኽብርን ኣፍልጦን ንክወርድ ካብ ምግባሩ 
ብተወሳኺ ብኢኮኖሚ ወገን 'ውን ተጎዳኢት ንክትኸውን 
ገይርዋ 'ዩ። ንብዙሕ መሰረተ ልምዓታትን ንምቀነሲ 
ድኽነትን ክውዕል ዝነበረ  ልዕሊ 1ነጥቢ 6 ቢሊዮን ዶላር 
በቢ ዓመቱ ንግልጋሎት ወደብ ጥራሕ ብምውዓል ኣብ 
ድኽነት ውሽጢ ንክትነብር ገይርዋ 'ዩ። ኢትዮጵያ ወደብ 

ዘይብላ ብሙዃና ንኪራይን መጎዓዓዝን ልዑል መጠን 
ዶላር ስለ ዝተውፅእ ዋጋ ሸቀጣት ንክንህርን ንክበኣኣስ 
ምኽንያት ኮይኑ 'ዩ።

ብዲፕሎማሲን ብፅዕንቶ ፈጣሪነትን ወገን 'ውን ግደ 
ኢትዮጵያ ወሪዱ 'ዩ። ኢትዮጵያ ዝትርከበሉ ቀርኒ ኣፍሪካ 
ኣብ ዓለም ብጣዕሚ ተደለይቲ ካብ ዝኾኑ ናይ ሓያላት 
ሃገራት ትኹረት ከይተረፈ ዝስሕብ ከባቢ ብሙዃኑ 
ዕብየታ ዘይደልዩ ኣካላት ብዝተቀናበረ ሽርሒ ካብ ቀይሕ 
ባሕሪ ክሳብ ዘቋርፅዋ  ተበሃጊትን ብኹሉ ተደላይትን 
ኮይና 'ያ ፀኒሓ። ይኹን እምበር እታ ሃገር ወደብ ዘይብላ 
ካብ ትኾን ጀሚራ ተደላይነታ እናወረደ፤ በምትክኣ ከም 
ጅቡቲ ዝኣምሰላ ኣናእሸተይ ሃገራት ዝበለፀ ተደለይትን 
ተደመፅትን ኮይነን 'የን። 

ትፕኢ:-ኢትዮጵያ ኣፍደገ ባሕሪ ንምርካብ 
ዝተፈላለዩ ኣማራፂታት እናደለየት 'ያ ንሙዃኑ 
ኢትዮጵያ ዘልዐለቶ ሕቶ ብኣንፃር ዓለምለኸ ሕግታት 
ክንደይ ዘኣክል ተቀባልነት ኣለዎ?

መምህር በፍቃዱ፦ ኢትዮጵያ ኣብ ኣፍሪካ ወደብ 
ካብ ዘይብለን 16 ሃገራት ሓንቲ እንተኾነት 'ውን ወደብ 
ንከይህልዋ ዝገበራ ምኽንያታት ግና ብታሪኻዊነቱ ይኹን 
ብሕጋዊነቱ መሰረት ዘይብሎም 'ዮም። ኢትዮጵያ ብሃፍቲ 
ማይ ኣብ ዓለም ካብ ዝፍለጡ ሃገራት ሓንቲ እንትትኾን 
ኣፈጣጥርኣ 'ውን ምስ ማይ ዝተተሓሓዘ 'ዩ። መበገሲ 
ሩባ ኣባይ ምስ መዋስንቲ ቀይሕ ባሕሪ ምርካባ ናይዚ 
ምኽንያት መርኣይ 'ዩ።

ኢትዮጵያ ኣብ ዓለም ካብ ዘለዋ ኣፍደገ ባሕሪ 
ዘይብለን 44 ሃገራት ሓንቲ 'ያ። ኣብ ኣፍሪካ 'ውን ካብ 
ዘለው 16 ኣፍደገ ባሕሪ ካብ ዘይብለን ሃገራት ተርታ 
ትርከብ። ይኹን እምበር ካብዘን ሃገራት ኢትዮጵያ 
ዝፈልይዋ ብዙሓት ነገራት ኣለው። ሓደ በዝሒ ህዝባ 'ዩ። 
ኣብዚ እዋን በዝሒ ህዝቢ ኢትዮጵያ 126 ሚሊዮን በፂሑ 
ኣሎ። ብሓፈሻ ኣብ ኢትዮጵያ ዝነብር ህዝቢ ኣብ ኣፍደገ 
ባሕሪ ካብ ዘይብለን ዝነብር ህዝቢ መበል 1/3 ዝሽፍን 'ዩ።

እዚ ዝኣክል ህዝቢ ሒዛ ኣፍደገ ባሕሪን ወደብን 
ዝተኸልከለት ሃገር የላን። ካልኣይ ጉዳይ ድማ ኢትዮጵያ 
ብኣፍደ ባሕሪ ዝተኸበበት ሃገር 'ያ። ብሳልሳይ ብርኪ 
ብታሪኽ 'ውን ኣብ ቀይሕ ባሕሪ ንዘመናት ወናኒት ኮይና 
ምፅንሓ ዘርእዩ ብዙሓት መረደዳእታት ዘለዋ ሃገር 'ያ።

ስለዝኾነ ኢትዮጵያ ብግፍዒ ካብ ትሕዝቶኣ 
ንኽትንቀል ካብ ምግባራ ብተወሳኺ ዋንነታ ዘኽልኽል ዋላ 
ሓደ ዓለምለኸ ሕጊ የለን። ኢትዮጵያ ወደብ ንከይህልዋ 
ዝኾነትሉ ይኹን ካብ ቀይሕ ባሕሪ ንክትእለይ ዝተገበረሉ 
ኣከይዳ ዝኾነ ይኹን ዓይነት ሕጋዊ መሰረት ዘይብሉ 'ዩ። 

ተፈፃሚነት ኣይህልዎምን። 'ዞም ውዕላት ኣብ መመስረቲ 
ቻርተር ሕቡራት መንግስታት ተፈፃሚነት ከምዘይህልዎም 
ብግልፂ ተደንጊጉ 'ዩ። ነዚ 'ውን በዋናነት ምኽንያት 
ተገይሮም ካብ ዝተቀመጠ ሓደ ናይ ባዕዳዊ መግዛእቲ 
ውዕላት ብዘይ ተገዛቲ ድልየት ብሓይሊ ዝተፈፀመ ምዃኑ 
'ዩ። ባዕዳዊ ገዛእቲ ሓይሊ ብምጥቃም ብምግዳድ ሓንቲ 
ላኣላዊነት ሃገር ውዕሊ ይፍፅሙ ነይሮም 'ዮም። ስለዝኾነ 
ሕቡራት መንግስታት እንትምስረት መጀመርያ ውድቂ 
ካብ ዝገበሮም ክፍሊ ሕግታት ውዕልን ስምምዓትን 
ባዕዳዊ መግዛእቲ ብዝምልከት 'ዩ።

ጣልያንን ኢትዮጵያን ኣብ ናይ 1900፤1902ን ናይ 
1908ን ውዕለን እንትፈራረማ ኣውሮፓውያን ባዕዳዊ 
ገዛእቲ ንኣፍሪካ እንትቀራመቱ ኣብ ዝተንቀሳቀሱሉ እዋን 
'ዩ ነይሩ። ኣብዚ እዋን እንግሊዝ፤ፈረንሳይን ጀርመን ናይ 
ባዕለን ብፅሒት እንትሕዙ ሓደ ባዕዳዊ ግዝኣት ዘይረኸበት 
ጣሊያን ገፃ ናብ ኢትዮጵያ ኣዚራ። ጣሊያን ብምድጋፍ 
'ውን እንግሊዝን ፈረንሳይን ብወገነን ድጋፍ ይገብራ 
ነይረን 'የን። ናይ ወልወል ጥቅዓት ናይዚ ሓደ መሳርሒ 
'ዩ።

ብብዙሓት ቦታታት ዝተመረፀት ኢትዮጵያ 
መውፅኢ ነዃል ንክትረክብ 'ዞም ውዕላት ብኣጋዳዲነት 
ንምፍራም በቂዓ 'ያ። ሃፀይ ሚኒሊክ ነዚኦም ውዕላት 
ዝፈረሙ ብዝነበሮም ፅዕንቶታት ተገዲድዶም 'ዮም። 
ኢትዮጵያ ብኢኮኖሚ፤ ብሓይሊ ጦርን ብዲፕሎማሲን 
ነዞም ሓይልታት ናይ  ምውድዳር ዓቅሚ ኣይነበራን። 
ስለዝኾነ ተገዲዳ እያ ስምምዕነት ንምፍራም ዝበቀዐት። 
ሓደ ተወዓዓሊ ኣገዲዱ ንምፍራም ዘይሕጋዊ ካብ ሙዃኑ 
ብላዕሊ ኣብ ቅድሚ ሕጊ' 'ውን ተቀባልነት ኣይህልዎን።ብ 
1994 ኣ.ፈ  ትካል ሕቡራት መንግስታት ዝተደንገገ 
ውዕል ሕጊ ዓንቀፅ 39 ሓደ ተወዓዓሊ ናብ ውዕሊ 
ውሽጢ ንክኣትው እንተተፈራሪሑ እቲ ውዕሊ ፈራሲ 
ከምዝኸውን ይድንግግ 'ዩ።

ትፕኢ:- ውዕል ባዕዳዊ መግዛእቲ ሐዚ 'ውን 
ከምዝሰርሑን ኢትዮጵያ 'ውን ኣፍደገ ባሕሪ 
ንኸይትረክብ ዕንቅፋት ከም ዝኾንዋ ዝከራኸሩ 
ወገናት ኣለዉ፤ እሶም ኣብዚ እንታይ ይብሉ?

መምህር በፍቃዱ ድሪባ፡- ነበር ቐዳማይ ሚኒስትር 
ሓዊሱ ውልቀ ሰባት ውዕሊ ባዕዳዊ መግዛእቲ ከም 
መተኣማመኒ ብምውሳድ ሕቶ በሪ ባሕሪ ኢትዮጵያ ዋጋ 
ከም ዘይብሉ እናሞገቱ ይድመፁ። ኾይኑ ግና ነዚ ሓሳብ 
ዘልዕሉ ሰባት ሙሉእ ንሙሉእ ብዘይፍላጥ ‘ዩ ምባል 
የፀግም ‘ዩ። ኣብ 1900፤1902ን1908ን ዝተገበሩ ውዕላት 
ተፈፃምነት ከምዘይብሎምን ከም ዝሞቱን እናተፈለጠ፤ 
ነዚ ከም መተኣማመኒ  ምውሳድን ሃገር ዝጎድእ ውሳነ 
ምሕላፍ ታሪኽ ይቕረ ዘይብሎ ‘ዩ። ናይዚ ድማ  ትካላት 
ሕቡራት መንግስታት  ኣዋጅ ሓዊሱ ከም ዘስፈሮ ሃገራት 
ባዕዳዊ ገዛእቲ ወኪሎም ዝፈረምዎ ውዕላትን ስምምዓትን 
ተቐባልነት ሕጊ ከይህልዎም ተገይሩ ‘ዩ። ኣብዚ ጣልያን 
ንኤርትራ ወኪላ ዝፈረመቶም ውዕላት ብሙሉእ 
ተቐባልነት ዘይብሎም ‘ዮም። 

ብኻልእ መዳይ ድማ ዝተፈረሙ ውዕላት 
ብተደጋጋሚ ዝጥሓሱ እንተኾይኖም እቶም ተወዓዓልቲ 
ብውዕል ናይ ምግዛእ ግዴታ የብሎምን። ኢትዮጵያ ምስ 
ጣልያን ዝተፈራመቶም ውዕላት 1900፤1902ን 1908ን 
ኣብ መንጎ ጣልያንን ኢትዮጵያን ዘይምርድዳእ ብምትራፍ 
ሰላማዊ ኹነታት ንምስፋን ብምትላም ‘ዩ ነይሩ። ኾይኑ 
ግና ጣልያን ንኢትዮጵያ ብምውራርን ብምጥቃዕን እቶም 
ውዕላት ብተደጋጋሚ ክጥሓሱ ገይራ ‘ያ። ስለዝኾነ 

ኢትዮጵያ ብተደጋጋሚ ጣልያን ዝጠሓሰቶም 
ውዕላት ክትግዛእ ግዴታ የብላን። እዞም ሰለስተ ስምምዓት 
ጣልያን ንኢትዮጵያ እንትትወርር ዋጋ ዘይብሎም 
‘ዮም። ብኻልእ መዳይ ሓንቲ ሃገር ካብ መግዛእቲ ናፃ 
እንትትወፅእ ዝኣተወቶ ቃል ከም ሓዱሽ ተደራዲራ ውዕል 
እንተዘይሓዲሳ እቲ ባዕዳዊ ገዛኢ ካብ ዝኣተዎ ግዴታ እታ 
ሃገር ናፃ ወይ ድማ ከምዘይምልከቶ ኣብ 1978 ኣንቀፅ ናቪ 
ኮኔክሽን  16 ይድንግግ። ስለዝኾነ ድማ ኣብ 1900፤1902ን 
1908ን ጣልያንን ኢትዮጵያን ዝተፈራረመኦ ውዕላት 
ኣብዚ ሐዚ እዋን ንኢትዮጵያ ከገድዱ ኣይኽሉን።

ነዞም ወዕላት ተደሪኹ ዝወሃብ ዝኾነ ዳኝነት 
መሰረታዊ ናይ ሕጊ ጌጋ ስለ ዘለዎ እቲ ውሳነ ኣብ ቕድሚ 
ሕጊ ዋጋ የብሉን።

«ሕቶ ኣፍደገ ባሕሪ ኢትዮጵያ ዓለም ለኸ ሕግታት ዝድግፍዎ'ዩ »
                                                          - ኣይተ በፈቃዱ ድሪባ ኣብ ዩኒቨርሲቲ ሃዋሳ መምህር ሕጊ

ኢትዮጵያ ካብ ቀይሕ ባሕሪ ንክትእለይን ወደብ ዘይብላ 
ንክትኸውን ዝተገበረት ብ1900፤ 1902ን ብ1908ን ምስ 
ባዕዳዊ ገዛእቲ ኣብ ዝተገበሩ ውዕላት ምኽንያት 'ዩ።

እዞም ውዕላት ድማ ብመመስረቲ ቻርተር ሕቡራት 
መንግስታት ሕጋዊነቶም ዝሰኣኑ 'ዮም። ትካል ሕቡራት 
መንግስታት ዓለም እንትምስረት ካብዘውፅኦም 
ድንጋገታት ሓደ ሃገራት ውዕሊ ባዕዳዊ መግዛእትታት 
ንምቅባል ኣይግደዳን ዝብል ዓንቀፅ ሓደ እንትኾን፤ 
ኢትዮጵያ ብባዕዳዊ መግዛእቲ ዘይተገዝአት ሃገር ካብ 
ምዃና ብተወሳኺ ብባዕዳዊ ገዛእቲ ዝተረቀቁ ናይ 1900፤ 
1902ን 1908ን ውዕልታትንምቅባል ዘገድድ የብላን።

ብዙይ መሰረት ቀዳማይ ኢትዮጵያ ኣፍደገ ባሕሪ ናይ 
ምርካብ መሰል ኣለዋ (Access to the sea)። ካልኣይ 
ድማ ናይ ባሕሪ ዋንነት መሰል (Maritime sovernity) 
ዘለዋ ሃገር 'ያ። ኢትዮጵያ ብዚኦም መብታት ናይ ምርካብ 
መሰል ዘለዋ ስለዝኾነት ዘልዐለቶም ሕቶታት መሰረት 
ዘለዎም 'ዮም።

ይኹን እምበር እዞም መሰላት ንምርግጋፅ ዓለምለኸ 
ሕግታት እንታይ ይብሉ ዝብል ምፍታሽ ግቡእ 'ዩ። 
ዓለም ለኸ ሕግታት ኣብ ሞንጎ ሃገራት ዘሎ ርክብ ዝዳንን 
ዘመሓዳድሩ ሕግታት 'ዮም። ኣብ ሞንጎ ሃገራት ዘሎ 
ርክብ ዝዳንዩን ፀገማት እንተጋጥም ውሳነ ዝህቡ 'ዮም። 
ዓለም ለኸ ሕግታት ዝፍልፍሉ ሃገራት ካብ ዝገበርዎም 
ውዕልታት 'ዮም።

ዓለም ለኸ ውዕላት እንትንምልከት ኢትዮጵያ ኣፍደገ 
ባሕሪ ዘስእና ወይ ንክትረክብ ዝእግዳ ሓደ ነገር የለን። 
ኣብ መመስረቲ ፅሑፍ ዓለም ለኸ ቤት ፍርዲ ኣብ ዓንቀጽ 
38 ብግልፂ ከምዝተደነገገ ሓደ ሃገር ብዝተዛብዐ መልክዕ 
ፍትሓዊ ብዘይኮነ ውሳነ ተወሲኑኒ 'ዩ ኢላ ክሳብ ዝሓተተት 
ሕቶኣ ናይ ምቅራብን ምሙጋትት ይክኣል 'ዩ።

ኢትዮጵያ ኣፍደገ ባሕሪ ንክትስእን ካብ ዝኾነቶም 
ውዕላት ውዕሊ ባዕዳዊ መግዛእቲ ተፀራሒ 'ዩ። ካብ ሃፀይ 
ሚኒሊክ ጀሚሩ ኢትዮጵያ ምስ ባዕዳዊ ገዛእቲ ዝገበርዎም 
ስምምዓት ኣፍደገ ባሕራ ንክትስእን ከምዝገበርዋ 'ዩ 
ዝዝረብ። ስምምዕነታት ባዕዳዊ ብባህሪኦም ባዕዳዊ 
መግዛእቲ ዝገዝኡ ዝነበሩ ሓይልታት ብመልክዕ ምግዳድ 
ዝተፈፀሙ 'ዮም። ስለዝኾነ ውዕሊ ካብ ምባል ሓያላት 
ኣብ ልዕሊ ድኹማት ዝተፈፀመ ኣገዳዲ ስምምዕነት 'ዩ 
ምባል ይክኣል። ስለዚ እዞም ውዕላት ናይ ባዕዳውያን 
ገዛእቲ እምበር ናይ ተገዛእቲ ሙሉእ ፈቃደኝነት ዝሓዙ 
ኣይኮኑን። 

ስለዝኾነ ኢትዮጵያ ዝፈረመቶም ናይ 1900፤1902ን 
ናይ 1908ን ውዕላት ገዛእቲ ውዕላት ኣይኮኑን፤ ብምዃኑ 

ዕዱም ጋሻ 

ቕነ ዲፕሎማሲ  ብዝምልከት ምስ ምክትል ቀዳማይ ሚኒስትርን ሚኒስትር ጉዳያት 
ወፃኢን ኣይተ ደመቀ መኮነን ዝተገበረ ቃለ መሕትት ሙሉእ ትሕዝትኡ ከምዝስዕብ 
ቐሪቡ ኣሎ። ሰናይ ንባብ!                                                                                           

«ንጠንካራ ዲፕሎማሲ ... ገፅ 6

ሐዚ ዝተተለመ ናይ ዲፕሎማሲ ሰሙን ምድላው 
ዋና ዕላማ ኣብ ሰለስተ ቁልፊ ጉዳያት ዘተኮረ 'ዩ። እቲ ሓደ 
ሚኒስትር ጉዳይ ወፃኢ ከም ትካል ካብ ዝተወደበ ጀሚሩ 
116 ዓመት ኾይንዎ ኣሎ። ስለዚ ዝሓለፉ ዓመታት ጉዕዞና 
በበዘመኑ ዘዕረፎ ዓሻራ፤ ዝነበሩ ከይዲ እንመሃሮም ትምህርቲ 
ብምርኣይ ዲፕሎማሲ ጉዕዞ ዝድህስስ 'ዩ ዝኾን። 

ካልኣይ ድማ ሕዚ ዘሎ ኩነታት ዓውደ ዲፕሎማሲ 
እንታይ ይመስል? እንታይ ዕድላት ኣለዉዎ? እንታይ 
ፈተናታት ኣለዉዎ? ብሄራዊ ጥቕምና ኣኺቢርና ንምስጋር 
እንታይ ክግበር ኣለዎ? ዝብል ንምርኣይ ዝጠቅም 'ዩ።

ሳልሳይ ድማ ናይ መፃኢ ዘመን ዲፕሎማሲ ዘተኮረ 
ሰሙናዊ ምድላው 'ዩ። ታሪኽ፣ ናይ ሕዚ ኩነታት፣ መፃኢ 
ዘመን ሰለስቲኦም ጉዳያት ብሓደ ብምትእስሳር እዚ ናይ 
ዲፕሎማሲ ሰሙን፤ ብፓናልን ካልኦት ፍሉይ ምድላዋት 
እንተኽበርናዮ ንመፃኢ እዋን  ዝሓሸ ጎስጓስ ምፍጣር ይካኣል 
'ዩ ብዝብል ዲፕሎማሲና ዝብል ምድላው እናካየድና ዘለና። 

ቅድሚ116 ዓመት ጥቅምቲ 4 'ዩ ሚኒስተር ጉዳይ ወፃኢ 
ከም ትካል ዝተወደብ፤ ቅድሚኡ ኣይነበረን ማለት ኣይኮነን። 
ኣብቲ እዋን ዝነበሩ ርክባት ሃይማኖታዊ መልክዕ ዘለዎም፣ 
ኢኮኖምያዊ፣ ባህላዊን ገፅታ ፀጥታ፣ብንግዲ፣ ብኻልኦትን 
ዝራኣዩ ምንቅስቃሳት ዲፕሎማሲ ነይሮም 'ዮም። ካብቲ እዋን 
ዝነበሩ ቁምነገራት ምድህሳስ ብዝበፃሕናዮ ልክዕ ነዚ ትውልዲ 
ዝጠቅም 'ዩ ከም ታሪኽ 'ውን ዝውሰድ 'ዩ። ሚኒስቴር ጉዳያት 
ወፃኢ ከም ሓደ ሚኒስተር መስራቤት ፌዴሪኢ  ኾይኑ 
ዝተጣየሸ  ትካላዊ ምንቅስቓስ  እንታይ ይመስል? ዝብል 
ተተሓሒዙ እንትውሰድ ዓብይ ትርጉም ኣለዉዎ። 

ቀፃልነቱስ እንታይ ይመስል? 
ብናትና ወገን እንሓስቦ እዚ ናይ ዲፕሎማሲ ሰሙን ሎሚ 

በዚኦም ሰለስተ ዓውድታት ትኹረት ዝገብር ናይ መጀመርታ 
ምድላው 'ዩ። በቢ ዓመቱ ኸምዚ ስፍሕ ዝበለ እንተይኾነ 'ውን 
ኹሉ ዜጋ ኣብ ተሳትፎ ዲፕሎማሲ ንክንቀሳቐስ ንምግባር 
ዘኽእል ኣጀንዳ ገይርካ ንምቕፃል ክንሰርሕ ኢና። በቢዓመቱ 
ወርሒ ጥቅምቲ ስራሕ እንትንግምግም፣ ንቀፃሊ ትልሚ 
እንትዳሎ እዚ እናሓሰበና ተዝኾን ህዝቢ 'ውን ኣጀንዳ ክግብሮ 
'ዩ ዝብል እምነት ኣለኒ። 

ኣብ ዝሓለፉ ዉሑዳት ዓመታታ ለውጢ ስዒቡ ኣብ 
ርክብ ወፃኢ ግልፂ ዝተቐመጡ ሃገራዊ ጉዳያት ኣለዉ። ናይ 
ዲፕሎማሲ ቐንዲ ቐንዲ ትኹረታት እቲ ሓደ ኣብ ኢኮኖሚ 
ዲፕሎማሲ ዘተኮረ፤ ካልኣይ ኣብ ኽልተ ሃገራት ዘተኮረ 
ማዕቐፍ ፖለቲካ፣ ሳልሳይ ዜጋ ዲፕሎማሲ ከም ዓብይ ማዕቐፍ 
ገይሩ ዝሓዘ ኣንፈት ትኹረት  ፖሊሲ ርክብ ወፃኢ 'ዮም። 

ካልኣይ ርክብ ወፃኢ ፖሊስታት ቖላሕታ ዝገብር  
መጀመርያ ደረጃ ካብ ሃገራዊ ድልየት፤ ካብ ሃገር ጭቡጥ 
ኩነታት ተተላዒሉ ጉዳይ ወፃኢ እንትባሃል ብሄራዊ ጥቕሚ 
ምርግጋፅ ፤ ልኣላውነት ምኽባር 'ዩ። ብኹሉም ዘፈር ጥቕምና 
ናይ ምርግጋፅ ጉዳይ ስለዝኾነ ካብ ሃገራውን ውሽጥናን 
ኩነታት 'ዩ ዝላዓል። ካብዚ ተላዒሉ መጀመርታ ትኹረት 
ዝዋሃብ  ንጎረቤት ሃገራት 'ዩ ዝኾን። ጎረቤት ሃገራት ዝዋሃቦ 
ትኹረትን ሚዛንን ከምዘሎ ኾይኑ ቀፂሉ ድማ ናብ ኣሁጉር 
ኣፍሪካ ዝሳገር 'ዩ። ቀፂሉ ናብ ኣደባባይ ዓለም። ብኽልተ 
ወገን ርክብ እናሰፍሐ ዝኸይድ ማዕቐፍ ርክብ ዲፕማሲ 'ዩ 
ዝኾን። ቅድም ኢሉ ካብ ዝነበሩ ስርዓት ኣወንታዊ ልምድታት 
መልዓሊ ብምግባር ርክብ ወፃኢ ኣየንኡ ከተኩር ኣለዎ፤ ካብ 
ዝሓለፈ  ኣየንኡ ይማሓየሽ ዝብል ተወሲዱ ዝተዳለወ 'ዩ። 
በዚ መሰረት ኣብ ጎረቤት ትኹረት ገይሩ ዓለም ለኸ ኢትዮጵያ 
ተደማፅነታን ናይ ኢትዮጵያ ብሄራዊ ጥቕምን ብዘኽብር 
ኩነታት ንክኾን ዝገብር 'ዩ ። 

ካብ ዝተረኸቡ ውፅኢታት ዋና ዋና ዝባሃሉ ተዝገልፁና?
መጀመርያ ክሳብ ሐዚ ዘለዉ ጉዕዞ፤ ዘጋጠሙ ፀገማት፤ 

ዝተረኸቡ ውፅኢትን ንመፃኢ እንማሃሮ እንታይ 'ዩ? ዝብል 
እንተንርእይ ዝሓሸ ይኾን 

ኣብ ኢትዮጵያ ታሪኽ ዲፕሎማሲ በቢዘመኑ ብዙሕ 
ፈተናታታት እናጋጠሙ ኣብቲ ዘመን ዝነበሩ ባዓል ግደ 

ኣገልግሎት ኣጀንዳ  ምውዓል  ዲፕሎማሲ፣ ድልየት ኢኮኖሚ 
ተተሓሒዙ ኢትዮጵያ ንምምብርካኽን ኢድ ንምጥምዛዝን 
ከም መሳርሒ ዝተወሰድሉ ነይሩ። ብሓፈሻ እቶም ፅዕንቶ 
ተቖፂሮም ኣይውድኡን ኢልካ ምቕማጥ ይካኣል። 

እዞም ፅዕንቶታት ከመይ ተሳጊርና? ዝብል ብሓፂሩ 
እንትቅመጥ።

ናይ መጀመሪያ ፍልፍል ዓወትን ሃፍትን ፅንዓት ህዝቢ 
ኢትዮጵያ፣ ከም ሃገር ብርታዐ ኢትዮጵያን ብልሓትን ጥበብና 
እቶም ተዋሳእቲ ከምኡ 'ውን ናይ ፈተውትና ሓቢሮም ደው 
ምባል ይኸውን ማለት 'ዩ። በዚኦም ኣርባዕተ ጭብጥታት 
ጥሙር ውፅኢት ኢትዮጵያ ነዚ ፈተና ተሳጊራ እቲ ዋና  
መስመራ ከይለቀቀት ኣብ ታሪኽ በቢ ዘመኑ ዝተሳገርናሎም 
ሉአላዊነት ሃገር፣ ሓድነት ግዝኣትን ብሄራዊ ረብሓ ብምኽባር 
ነዚ በረድ ንምስጋር ትኽእል 'ያ።  'ዚ ዓወት ካም ዓቢዪ ዓወት 
እንትወስድ  እቲ ዋና በዓል ቤት ድማ ህዝቢ ኢትዮጵያ ሙዃኑ 
ክስመረሉ ይግባእ ማለት 'ዩ። 

ከም ትምህርቲ እዚ ንምስጋር ዝስራሕ ዝነበረ ስራሕ 
እንታይ እዩ? 

ብሰፊሕ ዓቅሚ ህዝቢ ውሽጢ ኮይኑ እቲ ዲፕሎማሲ 
እንትንቀሳቀስ ቀዳማይ ትክክለኛ ኣጀንዳ ኢትዮጵያ፣ ኢትዮጵያ 
ዓርሳ ክትገልፅ ኣለዋ። ዓርሳ (ዲፋይን) ክትገብር ኣለዋ። 
ስለዝኾነ ንዝተፈላለዩ ኣካላት ንዝተፈላለዩ ወገናት መትከል 
ኢትዮጵያን ምርዳእ፤ ብኻልኣይ ብርኪ ድማ በስምዒት 
ዝተፈላለዩ ፅዕንቶ ዝመፅኡ ነገራት ናይ ምልዛብ ስራሕ 
ዓብዪ ጥበብ ኮይኑ 'ዩ ዝርአ። ብሳልሳይ ብርኪ ድማ ኣብ 
ከምዚ ዓይነት ፈታኒ እዋን ፈታዊ ምብዛሕ የድሊ። ፍተውቲ 
ብትኽክል ተረዲኦም ሓቢሮም ደው ንክብሉ፤ ኢትዮጵያን 
ኮይኖም ንረብሓና ብፅሒቶም ንክዋፅኡ ንምግባር ዘኽእል 
ስራሕ ተረድእ፤ ፅዕንቶታት ተለዝብ ኩሉ ብምግታር እቲ 
ኽሪ ክብጠስ ብምግባር ዘይኾነስ ዘሳግረካ ጥበብ ብምኽታል 
ፈታዊ ተብዝሕ። ኣብ ውሽጢ ዓዲ ዘሎ ዓቅሚ በዚኦም 
ጥበባት ርክብ በቢደረጅኡ ብዝተሰርሐ ስራሕ ነዚ ምስጋር፣ 
እቲ ዲፕሎማሲ ናብ ዝነበሮ ንክምለስ (ሪኢንጌጅመንት) 
ዝብል ታክቲክ ዘርግሕኻ ብኡኡ 'ዩ ዝስራሕ ዝነበረ፤ ኩነታት 
ናብ ዝሐሸ ምዕራፍ እንትሰጋገር ድማ ካብኡ ሕልፍ ኢሉ 

ብነበረ ርክብ ዝተማልአ ብምግባርን ክብ ናብ ዝበለ ርክብ 
ድማ ክንኸይድ ንኽእል። ቅልፅምና እናጠንከርና፤ ኢድና 
እናንዋሕና ርክብ ክልቲኣዊ፣ ኣብ ጎሮቤት፣ ኣብ ክልተኣዊ፣ 
ብብርኪ ዓለምለኸ ደው ዝበልናሉን ዝተሳገርናሉን 'ዩ።

ሰለስቲኣዊ ድርድር ግድብ ህዳሴና ቅድም ክብል ኣብ 
ዘመን ትራምፕ ዋሽንቶን ካብ ኣፍሪካ ብምውፃእ  ልዑል 
ፅዕንቶ ኣብ ዝተኻየደሉ፤ ካፍቲ ቅርቃር ውሽጢ ብምውፃእ 
ኣፍሪካዊን ናይ ኢትዮጵያን ኣፍሪካዊ ዋንነት ዘለዎ ድርድር 
ንኽካየድ ብምግባር ብጣዕሚ ዓብዪ ስራሕ ተሰሪሑ 'ዩ። 
ከምኡ 'ውን ብኻልኦት መግለፅታት ክልዓሉ ዝኽእሉ ስራሕቲ 
ተሰሪሖም 'ዮም።

እቲ ዓርስና ናይ ምብርታዕ፣ ምፍላጥን ናይ ምርዳእን 
ስራሕቲ እንትንሰርሕ፤  ናይ ምልዛብ፣ ፈታዊ ምብዛሕ 
እንትስራሕ ሓደ ሓደ ሃገራት ቅድም ክብሉ ዝነበሩ ታሪኻዊ 
ሕቶ ፍትሒ ሃገርና እናሓዙ  መሊሶም ብምስትውዓል 
ንኢትዮጵያ ደው ኢልና ነዳምፃ፤ ናይ ብሓቂ ሕቶ ፍትሒ ኣለዋ 
'ዩ ኢሎም ብግልፂ ምሳና ደው ይብሉ።

ኣብዚ ኩሉ ሁሉ ስራሕ ናይ ህዝብና ጥንካረ ፅቡቅ 
ነይሩ። እቲ ዲያስፖራ ኣብ ዘመቻ ምንቅስቃስ #No more 
እንትካየድ ሕድሕድ ዜጋ ዘለዎ ወርዊሩ 'ዩ። ሃገሩ ንምትራፍ 
ማለት 'ዩ። ኣብዚ ጉዕዞታት 'ዩ እዚ ውፅኢት ዝተረጋገፀ፤ ኣፍቲ 
'ውን እናቀፀልና፤ እናቀፀልና ንኢትዮጵያ መትሐዚ ተባሂሉ 
ዝተዘየዱ ወይ ዝተሰልሑ መሕነቂ መስሪያታት ንክልዓሉ 
ኣብ ዓለም መዳታት ዝግበርናዮን ከምኡ 'ውን ካብኡ ሓሊፉ 
ከምኒ ብሪክስ ዝበለ ሓደሽቲ ምትሕብባር ኢትዮጵያ አባል 
ኮይና ዝኣተወትሉ ብዩኤን 'ውን ኣብ ሕብረት ኣውሮፓ ኣብ 
ዝተፈላለዩ ዓውድታት ዝሐሸ ርክብን ምንቅስቃስን ዝኣተናሉ 
ኩነታት ኣሎ። ብሓፂሩ ናይቲ ጉዕዞ ፈተናታት፣ ፍልፍል 
ዓወትን እዚ 'ዩ።

ንመፃኢ ዘበን ምድላዋት ሃገራዊ ስራሕቲ ዲፕሎማሲ 
እንታይ ክመስል እዩ፣ እንታይ ስራሕቲ ይስርሑ ኣለዉ፣ 
ኢትዮጵያ ዘለዋ ተስፋን ዕድል እንታይ 'ዩ?

ኢትዮጵያ ዘለዋ ተስፋን ዕድልን ዝብል ሓሳብ ምስ 

                           - ኣይተ ደመቀ መኮነን፣  ምክትል ቀዳማይ ሚኒስትርን ሚኒስትር ጉዳያት ወፃኢን 

ኣካላትን ብህዝቢ ዋና ዓቕሚን እዚ ኹሉ እናተሳገረት  ሃገርና 
ብዙሕ ዓሻራ ኣቕሚጣ ኣብዚ በፂሓ 'ያ። ኣብ ዘመን ባዕዳዊ 
መግዛእቲ ኢትዮጵያ ብሕታዊት ተወካሊት ፀለምቲ ህዝብታት  
ኾይና ‹‹ሊግ ኦፍ ኔሽን›› ዝተዓደመትሉን ዝተፃወተቶ ታሪኻዊ 
ግደ፤ ምስ እዚ ኣተሓሒዝና ታሪኽ ፀለምቲ ህዝብታት ብዙሕ 
ዝርዝር ጉዳያት እንትንርኢ ዲፕሎማሲ ኢትዮጵያ ኣብ ሃገራት 
ርክብ ንህዝቢ ኢትዮጵያ ጥራሕ እንተይኾነስ ንኣፍሪካ ፀለምቲ 
ህዝብታት ዝተፃወተቶ ግደ ብደንቢ ገይርካ ምርኣይ ይካኣል።

ዘጋጠሙ ፈተናታት ክንደይ ዝኣክል ፈተንቲ ከምዝነበሩ 
በቢ ዘመኑ ዓሻራ እናዕረፍና ዝመፃና ናይ116 ዓመታት ጉዕዞ 
ኣሎ። ኣብዚ ከይዲ ጉዕዞ  ኣብ ዘመነ ለውጢ ዝሓለፉ ሰለስተ 
ዓመታት እንተሪእና  ብጣዕሚ ዝኸፍአ ፅዕንቶ ኣብ ኢትዮጵያ 
ዝዓረፈሉ ግዜ 'ዩ። እዚ ንምስጋር ኢትዮጵያውያን፣ መንግስትን 
ፈተውቲ ዓድን  ዓብዪ ቃልሲ ዝገበርሉ ዘመን 'ዩ። በቢ ዘመኑ 
ዝነበሩ ብዙሕ ፈተናታትን እዚ ንምስጋር ዝተሰርሑ ጥበባት 
በቢባዕሎም ሚዛን ኣፍልጦን ኣክብሮትን ምሃብ የድሊ። 

እቲ ለውጢ ዝተፈላለዩ ኣጀንዳታት ሪፎርም ኣዊጁ ናብ 
ስራሕ እንትኣቱ  ርክብ ጉዳይ ወፃኢ ማዕቐፋት ኣማሓይሹ  
ብዜጋ ዲፕሎማሲ፣ ኢኮኖሚ፣ ፖለቲካን ተተሓሓዝቲ ዝኾኑ 
ጉዳያት  ቅድሚ ሕዚ ዝነበሩ ተሳገርቲ ዝኾኑ ጉዳያት፤ እቲ 
ለውጢ ዘምፀኦም ኣጀንዳታት፤ ባዕሉ ኩናት ዲፕሎማሲ ናብ 
ፍሉይ ፈተናታትን ዕድላትን ንክኣቱ ገይርዎ 'ዩ። ንኣብነት 
ግድብ ህዳሰ እንተሪእና ቅድሚ ለውጢ ዓመታት ዘቑፀረን 
ህዝቢ ኢትዮጵያ ካብ ጫፍ ክሳብ ጫፍ እናተረባረበ እናሳገሮ 
ዝነበረ ፕሮጀክት 'ዩ። ናይዚ ለውጢ ዘመን ድማ እዚ 
ብምርካብን ዘለዉዎ ዕንቅፋት ናብ ዝሓሸ ምንቅስቓስ  ንክኣቱ 
ዘመቻቸወ 'ዩ። ግድብ ህዳሰ ባዕሉ ብዲፕሎማሲ ዝተጀመረን፤ 
ኣብ ዘመን ለውጢ ዓብዪ ፅዕንቶ ንክዓርፈና ዝገበረን ብዙሕ 
ፈተናታት ኢትዮጵያ ዝሓለፈትሉ 'ዩ። 

እቲ ሓደ ግድብ ህዳሰ ተተሓሒዙ ፅዕንቶ ኣብ ኢትዮጵያ 
በፂሕዋ 'ዩ። ካልኣይ ለውጢ ብዘይምቕባልን ካልኦት 
ምኽንያትን ቀፂሉ ድማ ዓብይ ኹናትን ሃገር ዝፈተና 
ፀገማት ኣጋጢሙ ነይሩ። ምስ እዚ ተተሓሒዙ ብዙሕ 
ፅዕንቶ ኣብ ኢትዮጵያ ወሪዱ ነይሩ 'ዩ። ሓደሓደ ሃገራት 
እዚ ኣጋጣሚ ተጠቒመን ንኣብነት ሱዳን ግዚኡ ተጠቒማ 
ወረራ ዘካየደትሉ፤ ግብፅን ሱዳንን ናብ ሓባር ወታደራዊ 
ስምምዕነት ብምግባር ኣብ ከባቢ ዶብ ምንቕስቓስ ዝገበርሉ 
እዋን 'ዩ ነይሩ። ኣብ ዓለም ኣደባባይ ብሴኩሪቲ ካውንስል 
ጥራሕ ልዕሊ 13 በቢወርሑ ሓደ ግዜ ኣጀንዳ እናተገበረት 
መተንፈሲ ዝሳኣነትሉ እዋን ነይሩ። ኣብቲ እዋን ሰብ ሰራሕን 
ተፈጥሮን ፀገማት ኢትዮጵያ እናፈተንዋ ነይሮም። ንኣብነት 
ኮቪድ ፀገም ዓለም ኾይኑ ኣብ ኢትዮጰያ ዝነበረ ፈተና ንባዕሉ 
ከይዲ ዲፕሎማሲ ዘወሳሰበን ናይ ባዕሉ ዝኾነ ፅዕንቶ ዝነበሮ 
'ዩ ነይሩ። ዝተፈላለዩ ማዕቐባት፤ ኣብ ኢትዮጵያ ዝገብርዎ 
ሰብኣዊ መሰል ተተሓሒዙ ክስታትን ብጄኔቫ ብተኸታታሊ 
ኣብ ኢትዮጵያ እናተገበረ ዝነበረ ፅዕንቶ ምልዓል ይካኣል 'ዩ። 

ብወገን ዩኤስ ዓብይ ፅዕንቶ ዘሕደሩ ናይ ኢኮኖሚን 
ካልኦት ማዕቐብ ውሳነ ዝተሓላላፍሉ፤ ኢትዮጵያ ክፍትኑ 
ዝኽእሉ ኣጀንዳታት ብሙሉኡ ኣብ ኢትዮጵያ ዝተፅዓንሉ፤ 
ሓደ ሓደ ሃገራት ብኣማኢት ኣሽሓት ዝቑፀሩ ዜጋታት ብሓደ 
ግዜ ኣውፅኢኻ ኢትዮጵያ ንክትቕበል ዓብይ ፅዕንቶ ንክፍጠር 
ዝተገበረሉ እዋን 'ዩ ነይሩ። ኣብ ሃገር ዝግበር ኹናት መዲና 
ኣፍሪካ ዝኾነት ኣዲስ ኣበባ ንዲፕሎማሲ ዘይትምችውን 
ንድሕንነት ስግኣት ስለዝኾነት ዉፁ ናብ ዝብል ኣድማ 
ዝኣተዉሉ፤ ኢንባሲታት እናዓፀዉ ንምውፃእን ኹሉ ነገር 
ንክፅልምት ዝተሰርሐሉ እዋን 'ዩ ነይሩ። ካልኦት ብዝርዝር 
ዘየእተኽዎ ጉዳያት እንትውሰኹ እዚኦም ዓመታት ኢትዮጵያ 
ብጣዕሚ ዝፈተንዋን ኣብ ዓብዪ ፈተና ውሽጢ ዘእተይዋ 
ጉዳያት 'ዮም ነይሮም። 

ጉዳይ ግድብ ህዳሰ ካብ ኣፍሪካ ኣጀንዳ ወፂኡ  ናብ 
ካልኦት ኣካላት ንክኸድ፤ ድርድር ሰላም ተባሂሉ ዝተትሓዘ 
ኣጀንዳ  ካብ ኣጀንዳ ኣፍሪካዊ ወፂኡ ካልኦት ኣካላት 
ክቆፃፀርዎ ዝደለይሉ፤  ስብኣዊ ሓገዛት ምቅስቃስ ንካልኦት 

«ንጠንካራ ዲፕሎማሲ 
መሰረቱ ውሽጣዊ ሓድነት 'ዩ» 

ብሪፖርተራት ጋዜጣ

ኣልዓልካ ሓደ ሓደ ነገር መፂኦምኒ፣ ኣነ በዚ ስራሕ ኣጋጣሚ 
ኣብ ስራሕቲ ርክብ ወፃኢ ኣብ ዝንቀሰሰሉ ውስን ዓመታት 
ከምዝተረድእኽዎ ብዙሓት ሃገራት ኣፍሪካውያን፣ ብታሪኽን 
ብዝመፃእናሎም ዝተፈላለዩ መልክዓት ንኢትዮጵያ ዘለዎም 
ክብርን ግምትን ብጣዕሚ ዝለዓለ 'ዩ። ሓደ ሓደ ጊዘ ኣንሕና 
ኣብ ዝተፈላለየ ኣጀንዳታት ተወጢርና ኣብ ዘለናሉ ዓለም 
ዝፍትኑ ዛዕባታት እንትመፅኡ ኣብ ዩናይትድ ኔሽን ካልኦት 
አቋም ኣብ ዝወስዱሉ እዋን፣ ድምፂ ኣብ ዝስምዐሉንን 
እዋናት ኢትዮጵያ  ናይ ባዕላ ብዙሕ ፀገማት ፅዕንቶታት ዘለዋ 
እንተኾነት 'ውን፤ ኢትዮጵያ ዓባይ ሃገር 'ያ፤ ኣብ ዩናይትድ 
ኔሽን፣ ኣብ ሕብረት ኣፍሪካ ዓቢይ ቦታ ዘለዋ ሃገር 'ያ። ድምፂ 
ኢትዮጵያ፣ ናይ ኢትዮጵያ መልዕኽትን ተፅዕኖን ብዙሕ 'ዩ። 
በዚ መንፅር ውን ግደኹም ክትዋፅኡ ይግብአኩም፣እዚ ኣቋም 
ውሰዱ፣ ከምዚ ዝበለ ዓይነት ሱምቲ ውሰዱ፣ ከምዚ ዝበለ 
ዓይነት  ድምፂ ኣስምዑ ብዝብል ዓብዪ ግምት ሂቦም እዮም 
ዝናገሩ። ኣብ ዘረባና ኢትዮጵያ እንታይ ኢላ ይብሃል 'ዩ። 
ኣፍሪካውያን፣ ናይ ላቲን ኣመሪካ ሃገራትን ብዙሓት ሃገራት 
ዓለምን ንኢትዮጵያ ዘለዎም ኣረኣእያ ብጣሚ ልዑል 'ዩ። እዚ 
ዝኸውን ብታሪኽን ብዝተፈላለዩ ኣጋጣሚታት ናይ ኢትዮጵያ 
ቦታ ስለዝፈልጡ 'ዩ።

ንኢትዮጵያ ጠንካራ ዲፕሎማሲ ይሃልው እንተተባሂሉ 
ተፅዕኖ ፈጣሪነታ ይስፋሕ ይዕበይ እንተተባሂሉ፣ ማእኸሉ 
መጀመሪያ ኣብ ውሽጢ ዓዲ ዝህልወና ሃባርነትን ሓድነትን 
'ዩ። ኣብ ውሽጢ ሃገር ዝህልው ጥንካረ ተራባሒነቱ ኣብ 
ዝኾነ ይኹን ማዕዘናት ፕላኔት ውሽጢ ይዓርፍ 'ዩ። ስለዝኾነ 
ዝኾነ ዝኾነ ይኹን ኣፈላላይ፣ ኣብ ዝኾነ ይኹን ድልየታት ኣብ 
ኢትዮጵያ ዙርያ ጥፍኣት ከየኸተልና ስልጡንን ኣብ ሰላማዊ 
ኩነታት ናይ ምፍታሕ ባህሊ ምጥንኻር ኣለና። ጠንክርቲ 
ሃገር ምህናፅን፣ ሓቢርና ደው ምባልን 'ዩ ዓብዪ መሰረት 
ተስፋ ኢትዮጵያ። እዚ 'ዩ እቲ ዋና ኩርናዕ። ብታሪኽ 'ውን 
ብዝተፈላለዩ ስሚታት እነልዕሎ፣ እነቁስላን እንግዝግዛን 
ባዕልና ደቃ እምበር ኣብ ዓለም ኩርንዓት ንኢትዮጵያ ዘለዎ 
ግምትን ክብርን ዓብዪ 'ዩ። ነዚ ክብሪ ኣንሕና በዓል ዋንኡ 
መራሕቲ ኮይንና ጠንኪርና ምጉዓዝን ደው ክንብልን ኣለና። 

ንመፅኢ ዘበን ውሽጣዊ ሓባርነትን፣ ሓድነት፣ ብኢኮኖሚ 
ካብ ድኽነት ምውፅእ፣ ሃገር ኣብ ምፍታው ትኹረት ገይርና 
መስራሕ ይግባእ። ብባዕሉ ዝኾርዕ፣ ካብ ድኽነት ዝተላቀቀ፣ 
ማሕበረሰብን ህዝብን ንክህልው ምስራሕ የድሊ። እዚ ገዛ ዕዮ 
እንተሰሪሕና መፃኢ ዘበን ዲፕሎማሲ ብዓወት ልዕል ኢሉ 
ምቅፃል ይክኣል 'ዩ። መፃኢ ዘበን ዲፕሎማሲ እንትንብየሉ 
ካብ ብሐዚኡ ዝርኣይ እዩ። ዝኾነ ኾይኑ ሃገርና ሃገራት ክሳብ 
ዘለው ዲፕሎማሲ ክህልዋ እዩ። ናይ ዲፕሎማሲ ዓውድን 
ስልትን እንታይ ይኸውን ንዝብል ድማ ከከምዝበኑ መስላፍን 
ምዕጣቅን የድሊ። ዲፕሎማሲ መፃኢ ዘበን ብምሕሳብ ሐዚ 
ዘሎ ኹነታት ዓለምን፤ ጂኦፖለቲካዊ ድሌት ሃገራት እንታይ ‘ዩ 
እናተብሃለ ብምንባብን መገዲ ዲፕሎማሲ ምቕናይ ይግባእ። 

ሐዚ ክንርእይ ከለና ኹነታት ጂኦፖለቲካ ብዘይተገመተ 
ኹነታት ኣዝዩ ይለዋወጥ። ኣብ መንጎ ኣይቀራረባን እንብለን 
ሃገራት ዝያዳ ምቅርራብ ንርኢ። ብምትሕብባር ይፍለጣ 
ዝነበራ መልክዐን እናተቐየረ ብኻልእ ኣግባብ ይርኣያ፤ፍኖተ 
ካርታ መፃኢ ዘበን ንምቕማጥ ሐዚ ዘሎ ተለዋዋጢ ኹነታት 
መንቀሊ ምግባር የድልይ።

ዲፕሎማሲ ክንብል ከለና ፍኖተ ካርታ መፃኢ ዘበን 
ምስ ኹነታት ኣጠዓዒምኻ ተወዳዳሪ ኾይንካ ጠጠው ምባል 
ይሓትት። በብእዋኑ ሓደሽቲ ቴክኖሎጅታት እንትመፁ 
ዲፕሎማሲ ተሪፉ፤ ብኻልእ ተተኪኡ ዝብሉ ሓደሓደ 
ሊትሬቸራት ይርኣዩ። ዝተፈላለዩ  ርክባት፣ውድድር ዓለምን 
እስካዕ ዘለዉ እቲ ዲፕሎማሲ መልክዑ እናቐየረ ከም ዝቕፅል 
ምፍላጥን ናብኡ ዘብቅዕ ምድላው ምግባርን ማለት ‘ዩ።

ሐዚ ክንሪኦ ከለና  ዝነበረ ኮኔክሽናል እንብሎ ዲፕሎማሲ 

ጥራሕ ዘይኮነስ ሐዚ መቃለሲ ዲጂታል ዲፕሎማሲ ተሓዊሱ 
‘ዩ። ኹነታት ሶሻል ሚዲያን ነቲ ላንድ ስኬፕ ቐይርዎ 
‘ዩ። ነዊሕ ቖፀሮ እናተፀበኻን ፊት ንፊት እናተራኸብካ 
ከረትሲ ኢንጌጅመንት እኹል ኣይኮነን። ህፁፅ፣ ኣብ ኢድና  
ብዝሓዝናዮ ሞባይል  እቲ ቴክኖሊጂ ኮንቨርጅ ገይሩ ኹሉ 
መረዳእታ ብሓደ ሻዕ ዝባፃሓሉ፣ሕድሕድ መራሒ፣ ሚኒስትር 
ጉዳያት ወፃኢ ኹሉ ትዊት ገይሩ ብዝተፈላለዩ መሳርሕታት 
ርክብ ዝገብረሉ ዘበን ‘ዩ። ነዚ ዝምጥን ምድላውን ስራሕን 
ተዘይተሰሪሑ ስራሕቲ ዲፕሎማሲ ካብ ኢዶም ወፂኡ 
ኻልኦት ብዝደለይዎ መልክዑ ዲፋይን እናገበሩ ዝቕፅሉሉ 
ኹነታት እናተርኣየ ‘ዩ። ስለዝኾነ ነዚ ዝምጥን ዲጂታል 
ዲፕሎማሲ ስርዓትን ዓቕምን ብምህናፅ ተወዳዳሪ ኾይንኻ 
ምርካብ የድልይ።

ሐዚ እናመፀ ዘሎ  ኹነታት ጂኦ-ዲጂታል ኢኮኖሚ  
ርክብ ኣግባብ መፃኢ ብርክብ ኢኮኖሚ ዕዳጋን ዲፕሎማሲን 
ንምጥቃም ዝያዳ ተደላዪ እናኾነ መፂኡ ‘ዩ። ንኣብነት ኣብ 
ካምፓኒ ዩኤስ ሲል ዘሎ ምንቅስቓስ ኢኮኖሚ ኣብኡ ዘሎ 
ተጠቃምነት ኢኮኖሚ ንምርግጋፅ ሓደሓደ ሃገራት ናይ 
ባዕለን ኣምባሳር ነቲ ተልእኾ  ጥራሕ  መዲበን ዝከታተሉሉን 
ቴክኖሎጂ ንምጥቃም ዝሰርሑሉ ኹነታት ይርኣይ ኣሎ።

ኣብ ዓለም ዘለዉ ቴክኖሎጂ ሴኪሪቲ፣ናይ ኻልኦት ዓውደ 
ርክብ ብሄራዊ ጥቕምን ንምኽባር ዝስርሐሉ ዕዳጋ ኣበይ ‘ዩ፤ 
ድሌት ዓደይ ብትኽክል ንምጥቃም ዘኽእለኒ ስምሪት እንታይ 
‘ዩ፤ እናበሉ እናሓሰቡ ኣብ ዘለዉሉ ኹነታት ተወዳዳርነት 
ውዕል ዲፕሎማሲን እንታይ ‘ዩ፤ ብምሕሳብን ተለዋወጥቲ 
ዝኾኑ ኹነታት እናቐፀሉ ነዚ ኢኮኖሚ ስርሐይ ኢሎም 
ተመዲቦም ዝሰርሑ ኣለዉ። ከም ኣርተፌሻል ኢንተሌጀንስ 
ዓይነት ናዕቢ ሐዚ እናመፁን እናተስፋሕፍሑ ኣብ ዘለዉሉ 
ኹነታት ውዕሎ ዲፕሎማሲን ተወዳዳርነትን እንታይ ይኸውን 
ዝብል  ምሕሳብን ምድላውን የድልይ።

ዲፕሎማታትና ነዚ ዝምጥን ዕጥቂ የድልዮም፤ 
ፕሮፌሽናሊዝም የድልይ ብቕዓት ኣጠቓቕማ ቴክኖሎጂ 
ይሓትት። ኣብ ውሽጢ ዓውዲ ቴክኖሎጂ ዝሰርሑ 
ኢትዮጵያውያን መናእሰይ፤ ኢትዮጵያ ንብሄራዊ ጥቕማ  
ዘብቅዓ ኣወንታዊ ኣስተዋፅኦ ንምግባር ምንቅስቓስ ትፅቢት 
ይግበረሎም። ንመፃኢ ኣዝዩ ዘይግመት ዓውዲ ዲፕሎማሲ 
እናተፈጠረ ምኻዱ ኣይተርፍን። ዲፕሎማሲ እንትበሃል ኣብ 
ሓደ ቦታ ዝኾነ ቤት ፅሕፈት ኢምባሲ ወይ ድማ ቆንስላ 
ምኽፋት፣ ኣምባሳር ሙሻም፣ ዲፕሎማት ምምዳብ፣ ብሓደ 
መገዲ ጥራሕ ዝቑርቆር ጉዕዞ ዲፕሎማሲ እኹል ኣይኮነን። 
ኣብ ዓለም ተበፃሒ ንምዃን ዘኽእለና እዚ ዘበን ዝሓቶ 
ኣሰላልፋን ስምሪትን ይሓትት። ስሩዕ ዘይኮነ ዲፕሎማሲ 
ኣድላዪ እናኾነ ይመፅእ ኣሎ። ምናልባት ሓደሓደ ግዘ 
ንኢትዮጵያ ወኪሉ ጉዳያት ምፍፃም፤ ነታ ሃገር፣ ነቲ ኣጀንዳ 
ፅዕንቶ ፈጣሪ ዝኾነ ብመዳይ ዲፕሎማሲ ዘይተሰማረየ ግና 
ኻሊእ ዜጋ ዝያዳ ተጠቃሚ ኾይኑ ክርከብ ይኽእል። ሓደሓደ 
ግዘ ንኢትዮጵያ ወኪሉ ኣብ ሓደ ቦታ መልእኽተኛ ብምዃን 
፣ መልእኽቲ መራሒ ንምብፃሕ፤ ሓደሓደ ጉዳያት ንምብፃሕ 
ነታ ሃገርን ነቲ ኣጀንዳን ፅዕንቶ ፈጣሪ ዝኾነ፤ ብመዳይ 
ዲፕሎማሲ ዘይተሰማረየ ግና ኻሊእ ዜጋ ዝያዳ ጠቓሚ 
ኮይኑ ክርከብ ይኽእል። ብመዳይ ኣትሌቲክስ ዝተፈለጠ፣ 
ብቢዝነስ ዝተፈለጠ፣ ብኻልኦት ኣጀንዳታት ፅዕንቶ ዝፈጠሩ 
ኹሎም  ኣምባሳደራት ኢትዮጵያ ኾይኖም ዝሰርሑሉ ኹነታት 
እናፈጠርካ ምኻድ የድልይ።

እቲ ወፍሪ፣ ውዕሎ፣ ብሓደ ፀቢብ መገዲ ጥራሕ 
ዝፈስስ ዘይኮነስ ብኹሉ ኣንፈት ተጠቃምነትና ዘረጋፁ 
ስምሪታትን ምንቅስቓሳትን የድልይ። ኣጠቓቕማ ቴክኖሎጂ 
ምዕባይ የድልይ። ሐዚ ዘሎ ኣመላኻቲ ኹነታት እንታይ 
ይመስል፤ ኣብዚ ዙሪያ ዝዓበያ ሃገራት ቐዲሞም ኣርተፊሻል 
ኢንተሌጀንስን ኻልኦትን ብምጥቃም እንታይ እናሰርሑ 

‘ዮም፤ ዝብል  ብምርዳእ  ኹሉ ግዘ  ንሕና ኻሊእ ተጠቒሙሉ 
ዝፀንሐ ንዑኡ እናስዓብና ንነብር ክንከውን የብልናን ዝብል 
‘ዩ። ሰዓብቲ ክንኸውን የብልናን ኹሉ ማዕረ ተሰሊፉ 
ዝሕምሰሉ፣ ዝዋሳአሉ ጥቕሙ  ንምኽባር ዝንቀሳቐሰሉ ዘበን 
‘ዩ ክኸውን ዝግበእ።

ኣብ ዘበናት ኻልኦት ቴክኖሎጅታት ቐዲሞም ተማሃሮም 
ናብ ኻሊእ ብራኸ ኣሰጋጊሮም ‘ዮም። ንሕና ድሕሪ ብዙሕ 
እዋን ንምስዓብ ፈቲና ኢና፤በዚ መገዲ ግና መፃኢ ዘበን 
ምሽካም ኣይከኣልን። ነዛ ሃገር ዝምጥና ስራሕ ከንሰርሕ 
ይግበአና፤ ሓደሽቲ ናይ ዓለም መዋግኢ፤ ኹሎም ዓውድታት 
ምስምራይ ብህፁፅ ናይ ምፍላጥ ሃገራዊ ዓቕሚ ምህናፅን 
በዚ ብርኪ ጥቕምና ዘኽብር ስምሪትን ውዕሎን ‘ዩ። እቲ 
ሓዱሽ ዲፕሎማሲ በዚ ኣንፈት ዝግራሕ፤ ነዚ ዘድልዩ ፍኖተ 
ካርታታት ቖፂሩ ዘቐምጥ ኹሉ ዘሰልፍ ክኸውን ኣለዎ። ልዕሊ 
እዚ ድማ ኢትዮጵያውያን ካብ ጫፍ ናብ ጫፍ ዝተፈላለየ 
ድሌት እንተሃለወ ‘ውን ካብ ጫፍ ናብ ጫፍ ንሓንቲ ሓበራዊት 
ሃገር ኣምባሳደር ኮይኑ ምንቅስቓስን ብቑዕ ኮይኑ ክርከብን 
ይሓትት ማለት ‘ዩ። መፃኢ ዘበን በዚ ‘ዩ ክቃነይ ዝግባእ።

ዲፕሎማሲና ቐዳሞት ታሪኻት ኣለውዎ። ቕድም 
ኢለ ከም ዝበልክዎ 116 ትካላዊ ምንቅስቓሳት ዲፕሎማሲ 
ኣለዉዎ። ስለዝኾነ ነዚ ብትኽክል ምዝካርን ብትኽክል 
ምሕሳብን ወረታት ምፍላጥን ምጥቃምን የድልይ። ኣብ ሃገርና 
መብዛሕትኡ ፀገም በብዘበኑ እንመፅእ ሓለፍቲ፣መራሕትን 
ኣብ ቅድሚት ዘለና ተዋሳእትን እቲ ናይ ቀደም ብምፍራስን 
ነቲ ፍርስራስ ብምድርባይ ኣብ ሓዱሽ መሰረት ንምጅማር  
ክንፅዕር ኢና። ኾይኑ ግና ካብ ሕሉፍ ክንምሃር ግቡእ ‘ዩ። 
ስለዝኾነ ድማ ካፍቶም ቐዳሞት ውሩያት ዲፕሎማት፣ 
ኣምባሳደራትን ተዋሳእትን ትምህርቲ ምውሳድ የድልይ። ኣብ  
ዘበን ከተማ ይፍሩ እንታይ ተሰሪሑ? እንታይ ፅቡቕ ነገር ኣሎ? 
ኣብ ዘበነ ኣክሊሉ ሃብተወልድ እንታይ ፅቡቕ ስራሕ ተሰሪሑ? 
ኣብ ዘበን ኮሎኔል ጎሹ ዘውዴ እንታይ ፅቡቕ ስራሕ ተሰሪሑ? 
ኣብ ጉዳያት ወፃኢ በዓል ስዩም መስፍን እንታይ ኣወንታዊ 

ስራሕ ተሰሪሑ? ኣብ ዘበን ብርሃኑ ዲንቃ እንታይ ፅቡቕ ስራሕ 
ተሰሪሑ? ብምባል ብቕንዕና ኹሎም ሰናይ ነገራት ብምውሳድ 
ንሃገር ዝጠቕሙ ምስጋር የድልይ ማለት ‘ዩ። ጉዳይ ወፃኢ 
በዚ ብርኪ ኹሉ ግዘ ዝመሃር፣ ዝበቅዕን ትካል እናገበርካ 
ምምራሕ ኹሎም ዓቕምታት ዘንቀሳቕስ ክኸውን ይግበኦ። 
ከም መምርሒ ቤት ዕዮ ጉዳይ ወፃኢ ኣምባሳደራቱ ሚሊዮናት 
ከም ዝኾኑ ምፍላጥን ምሕሳብን የድልይ።

ዲፕሎማሲ ስራሕቲ ርክብ ወፃኢ ኣብ ሸውዓቲአን 
መዓልቲ ኣብ ውሽጢ 24 ሰዓት ብጣዕሚ ብዙሓት ተለዋወጥቲ 
ሓደሽቲ ኹነታት ዘጋጥሞ ‘ዩ። ኹሉ ግዘ ምምሃር የድልይ። 
ኹሉ ሻዕ ድልው ምዃን የድልይ። ኹሉ ግዘ ብሄራዊ ጥቕሚ 
ንምኽባር ዘኽእል ምድላው የድልይ።

ኣነ ኣብ ዘበን ሂወተይ  ኣብ መዳይ ስራሕ ክሳተፍ ፈቲነ ‘የ። 
ተዘይተሳተፍኩ  ‘ውን ኹሉ ግዘ ትምህርቲ ኹሉ ግዘ ሓላፍነት፣ 
ኹሉ ግዘ ምድላው ዝሓቱ ስራሕቲ ንምፍላይ ብትዕዝብተይ 
ሪአ ‘የ። መምህር ንምምሃር ኹሉ ግዘ የንብብ፤ ሌሰን ፕላን 
የዳልው፤ ድሕሪኡ ብሰሙናዊ ለሰን ፕላን ኣቢሉ መዓልታዊ 
የምህር። ጋዜጠኝነት ከም ፕሮፌሽን ከም ስራሕ እንትውሰድ 
ኹሉ ግዘ ዝምጥን ምድላውን ተልእኾን ክግበር  ኣለዎ።

ዲፕሎማትነት በዚ መንፅር ኹሉ ሻዕ ድልው ምዃን 
ይሓትት። ብዛዕባ ኢትዮጵያ እንታይ ተባሂሉ? ኢትዮጵያ 
እንታይ እያ ተማቕል? ፅዕንቶኣ ንምስጋር ዘኽእላ እንታይ ‘ዩ? 
ዝብል ምፍላጥ ይሓትት ማለት ‘ዩ። ከምዚ ዝበለ ምድላው 
ኣብ ሰፊሕ ዓውዲ ኾይንካ ምስራሕን ተጠቃምነት ምርግጋፅን 
የድልይ። ስራሕ ዲፕሎማሲ በዚ መንፅር ካብ ዝሓለፉ ወረታት 
እናተጠቐመ ውሽጣዊ ሓድነትን ሕብረትን እናጠናኸረ 
ምጉዓዝ ይሓትት። ኣብ ዓለም  ንኢትዮጵያ ታሪኻ፣ ኣወንታዊ 
ተርኣ፣ ንህዝባ ዝምጥን ዲፕሎማሲያዊ ስራሕ ክቕፅል ምግባር 
ኣድላዪ ‘ዩ። ኣብ ዝኾነ ቦታ ተደማፅነት ኢትዮጵያ ድሙቕ 
ግዲኣ ቦታ ክሕዝ ‘ዩ። እዚ ተግባራዊ ንምግባር ኹሎም 
መዳርግቲ ኣካላት ግድኦም  ኽዋፅኡ የድልይ ‘የ ዝብል።

ኣዚና ነመስግኖም!

ንምፍጣር ቕነ ዲፕሎማሲ በብዓመቱ እናተዘከረ ከም 
ዝቕፅል ገሊፆም።

ነቲ ለውጢ ስዒቡ  ኣብ ብዙሓት ዘፈራት ስራሕቲ 
ሪፎርም ተሰሪሖም  ‘ዮም ዝበሉ ኣይተ ደመቀ፤ መሰረት 
ፖሊሲ ርክብ ወፃኢ ኢትዮጵያ ብሄራዊ ጥቕምና ምሕላውን 
ሉኣላውነትና ምኽባርን ብዘኽእል መልክዑ ሪፎርም ተገይሩ 
‘ዩ ኢሎም። 

ንዝሓለፉ ሰለስተ ዓማውቲ ዝኸፍአን ዝተፈላለየ 

ፅዕንቶን እናተገበረ ከምዝፀንሐ ብምዝኽኻር፤ ብቤት ምኽሪ 
ፀጥታ ጥራሕ ኢትዮጵያ ልዕሊ 13 ግዘ ኣጀንዳ ተገይራ ልዑል 
ፅዕንቶ ክዓርፋ ተገይሩ ‘ዩ። ብተወሳኺ ድማ ኢኮኖሚያውን 
ዝተፈላለዩ ማዕቀባትን ምግባርን ረድኤት ‘ውን ከም ሓደ 
ፅዕንቶ መፍጠሪ ብምጥቃም ተሰሪሑ ‘ዩ ኢሎም።

ኾይኑ ግና ኢትዮጵያውያን፤ መንግስትን ፈተውቲ 
ሃገራትን ብዝገበርዎ ልዑል ርብርብን ተጋድሎን እዚ ኹሉ 

«ዲፕሎማሲ ኢትዮጵያ...

ዲፕሎማሲ ውፃእ ውረድ ዝተሓለወ 'ዩ ዝበሉ 
እቶም ወሃቢ ቃል፤ ሓደ ሓደ ኣካላት እዚ ማእከልነት 
ዲፕሎማሲ ንከይህልው ብዙሕ ሰሪሖም 'ዮም።

ማእከልነት ዲፕሎማሲ ኣዲስ ኣበባ ብትምኒት 
ምፅናዕ ኣይክኣልን። መቀመጢ ዓለም ለኸ ትካላት ናይ 
ምፅናዕ ጉዳይ ድልየት ጥራሕ ከይኮነስ ብርቱዕ ስራሕ 
ዝሓትት 'ዩ። ነዚ 'ውን ተሳትፎ ኩሉ ክፋል ሕብረተሰብ 

ወሳኒ ምዃኑ ገሊፆም።
ሞያ ዲፕሎማሲ ሓንቲ ሃገር ምስ ካሊእ ሃገር 

እትገብሮ ርክብ 'ዩ ዝበሉ እቶም ኣምባሳደር፤ ቅነ 
ዲፕሎማሲ ኢትዮጵያ ምስ ሃገራትን ትካላትን እትገብሮ 
ርክብ መቀመጢኦም ኣብ ኣዲስ ኣበባ ንዝግበሩ 
ዲፕሎማሲታት ንምርኣይ ዕድልን ዝፈጥር 'ዩ። 

ርክባት ከም ብሓዱሽ ንምብርታዕ ዕድል ዝህብ 

‹‹ካብ ሎሚ ጀሚሩ ዝካየድ...
ይኸውን። ኣብ ሞንጎ ሃገራት ዝግበር ርክብ ዲፕሎማሲ 
በዓል ቡዙሕ ኩርናዕ ወይ ክልተኣዊ 'ዩ። ናይ ሃገርና 
ብሄራዊ ረብሓ ብዝግባእ ንክኽበር ንምግባር ናይ 
ኩሉ ሕብረተሰብ ዓቅምን ኽእለትን ብኩሉ መልክዕ 
ምጥቃም የድሊ። 

ብፍላይ እዚ ቅነ ዲፕሎማሲ ንኢትዮጵያዊያን 

ጥራሕ ከይኮነስ መቀመጢኦም ኣብ ኣዲስ ኣበባ ንዝገበሩ 

ኤምባሲታት፣ ኣለም ለኸ ትካላትን ተወከልቲ ትካላት 

መንግስትን እዚ  ኣጋጣሚ ተጠቂሞም ቅነ ዲፕሎማሲ 

ሓደን ቀንድን ኣካል ዝኾነ ኣብ ዓውደ ርእይ ክሳተፉ 'ዮም 

ተባሂሉ ትፅቢት ይገበር ኢሎም።

ፅዕንቶ ተሳጊራ ሉኣላውነታ፤ ሓድነት ግዝኣታን ብሄራዊ 
ጥቕማን ብምሕላው ከም ዝቐፀለት ኣብሪሆም።

ብሓፈሻ በቲ ዝተሰርሐ ጥንኩር ዲፕሎማሲ ምስ 
ኢትዮጵያ ጠጠው ኢለን ዝነበራ ሓደ ሓደ  ሃገራት  ‘ውን  
ናይ ኢትዮጵያ ሓቂ ንምርዳእ ኣብ ጎንና ጠጠው ንምባል 
በቒዐን ‘የን ዝበሉ እቶም ሚኒስትር፤ ኣብዚ ኸይዲ ዕዙዝ 
ተራ ንዝነበሮም መዳርግቲ ኣካላት ምስጋና ኣቕሪቦም።

ንቐፃሊ ድማ ኢትዮጵያ ኣብ መድረኽ ዓለም ዘለዋ 
ፅዕንቶ ንምቕፃል ሃገራዊ  ሓድነትና ኣጠናኺርና ብሓድነት 
ጠጠው ክንብል ይግበአና ኢሎም።

ቕነ ዲፕሎማሲ ‹‹ዲፕሎማሲና ንቤሄራዊ ጥቕምና፤ 
ካብ ኣፍሪካ መዲና እስካዕ ዓለም›› ብዝብል ቴማ ካብ ጥሪ 
ኽልተ እስካዕ ጥሪ 24/2016 ዓ/ም ኣብ ሙዚየም ሳይንስ 
ክካየድ ‘ዩ። 

«ንጠንካራ ዲፕሎማሲ...

ዜና ወጋሕታ

 ብኻልእ መዳይ ኣብ 1967 አ.ፈ ሃገራት ኣብ ካይሮ 
ተኣኪበን ካብ ባዕዳዊ መግዛእቲ ዝወፃ ሃገራት ዝነበረን 
ትሕዝቶ ከይወሰኻን ከይነከያን ሒዘን ክቕፅላ ኣለወን 
ዝብል ሕጊ ኣውፂአን ነይረን።እዚ ስምምዕነት ብርክት 
ዝበላ ሃገራት ቕድሚ ብባዕዳዊ ምዛእቲ ምግዝአን ዝነበረን 
ትሕዝቶ ዘስእን ካብ ምዃን ሓሊፉ ሓደሓደ ሃገራት ድማ 
ካብ ኻልኦት ተወሲዱ ክውሃበን ዝገብር ስምምዕነት ‘ዩ። 
በዚ ስምምዕነት ሓደሓዲአን ብዙሕ ተረቢሐን ‘የን፤እተን 
ኻልኦት ድማ ብዙሕ ተጎዲአን ‘የን።ህዝብታት ሓደሓደ 
ሃገራት ተመቒሉ ፍርቁ ናፍቲ ፍርቁ ነነዘ ክነብር ተገዲዱ 
‘ዩ። ኢትዮጵያ በሪ ባሕርን ወደብን እትስእን ብመሰረት 
እዚ ሕጊ ‘ዩ ዝብሉ መከራኸርቲ ነጥብታት ኣለዉ። እዚ 
መምርሒ ብመንፅር ዓለምለኻዊ ሕጊ ክንደየናይ ተቐባልነት 
ኣለዎ ዝብል ምፍታሽ የድልይ።

እዚ ስምምዕነት ብፍላይ ኢትዮጵያ ብዝምልከት ገዛኢ 
ክኸውን ኣይኽእልን።ቐዳማይ ርክብ ኢትዮጵያን ጣልያንን 
ገዛእን ተገዛእን ኣይነበረን።ኢትዮጵያ ብባዕዲ ዘይተገዝአት 
ሃገር ብዘይምዃና በዚ ሕጊ ክትግዛእ ግድን ኣይኮነን። 
እቲ ስምምዕ መግዛእቲ ኣስጢሞም ዝሕዙ እንተሃለዉ 
እኳ ዓሰብ ኣካል ኢትዮጵያ ዝነበረን ዓርሱ እናመሓደረ 
ዝፀንሐ ብምዃኑ ኤርትራ ናፃ ምስ ወፀት ብዝኾነ መልክዑ 
ምስ ኤርትራ ክኸይድ ዝግበኦ ኣይነበረን። ነዚ ስምምዕነት 
ስዒቡ ዝመፀ ስምምዕነት ኣልጀርስ ድሌት በሪ ባሕሪ 
ኢትዮጵያ እስካዕ መወዳእታ ዝዓፀወ ‘ዩ ዝብል ዘይጥሉል 
ሓሳብ ከም ዘይጠቅም መርኣያ ‘ዩ። ስምምዕነት ኣልጀርስ 
ተባሂሉ ዝግለፅ ኢትዮጵያ ኣብ ዘይትግደደሎም ውዕላትን 
ስምምዓትን ተደሪኹ ብዝተዛበዐ መልክዑ ዝተውሃበ ውሳነ 
ብምዃኑ ኢትዮጵያ ክትቕበሎ ዘይትኽእል ‘ዩ።

ትፕኢ፡- ኣብ ስምምዕነት ኣልጀርስ ኢትዮጵያ 
መሰል ወደብን በሪ ባሕርን ተመንጢላ ዝብሉ ወገናት 
ኣለዉ፤ኣብዚ እንታይ ይብሉ?

መምህር በፍቃዱ ድሪባ፡- ስምምዕነት ኣልጀርስ 
ባዕሉ ከም መረዳእታ ዘቕርቡ ኢትዮጵያ ኣብ 1900፤1902ን 
1908ን ዝተፈራረመቶም ውዕላት ‘ዮም። እዞም 
ውዕላት ድማ ብመጣየሺ ቻርተር ሕቡራት መንግስታት 
ዝተጥሓሱን ተቐባነት ዘይብሎምን ‘ዮም። ስለዝኾነ ኣብ 
ዝተስዓሩ ውዕላትን ስምምዓትን ተደሪኹ ዝተውሃበ ውሳነ 
ዋጋ ዘይብሉ ‘ዩ። ምስዚ ጎናጎኒ ክልዓል ዘለዎ ጉዳይ በሪ 
ባሕሪ እንትልዓል ኹሉ ግዘ ክልዓል ዝግበኦ ሰብኣዊ ርህራሀ 
ፍትሒ ዝበሃሉ ፅንሰ ሓሳባት  ‘ዮም።

ኢትዮጵያ በሪ ባሕሪ ዝስኣነት ሰብኣዊ ርህራሀን ፍትሕን 
ብዘስኣነ መልክዑ ‘ዩ። ኢትዮጵያ ልዕሊ 100 ሚሊዮን 
ህዝቢ ዝሓዘት፤ኢኮኖሚኣ እናዓበየ ዝኸይድን ብምኽንያት 
ዝተዛበዐ ፍትሒ በሪ ባሕራን ወደባን ዝስኣነት ሃገር ‘ያ። 
ብሓፈሻ ኢትዮጵያ በሪ ባሕሪ ንክትስእን ዝተውሃበ ውሳነ 
ዘይፍትሓዊ ካብ ምኳኑ ሓሊፉ ዕድል ልዕሊ 100 ሚሊዮን 
ህዝባ ዘየገናዘበን ሰብኣዊ መሰል ዝገፈፈን ‘ዩ። ንኣብነት 
ኣብ መንጎ ካሜሮንን ናይጄሪያን ዝነበረ ናይ ደምበር 
ዘይምርድዳእ እንትፍታሕ ከባቢ 33 ዝኾና ቑሸታት ናብ  
ካሜሮን ክኽለል ተገይሩ ‘ዩ።እዚ እንትግበር እተን ቑሸታት 

ንካሜሮን ዝግባኣ ኾይነን ዘይኮነስ  ኣብዘን ቑሸታት ዝነብሩ 
ነበርቲ ተነፃፂሎም ኣብ ኽልተ ቦታ ክነብሩ ስለዘይብሎም 
‘ዩ። ብሓፈሻ ጉዳይ ሰብኣዊ መሰል ስለ ዝኾነ ‘ዩ። ኣብ 
ኢትዮጵያ ግና ፍርቂ ህዝቢ ዓፋር ኣብ ኤርትራ ፍርቁ ድማ 
ኣብ ኢትዮጵያ ክነብር ተፈሪድዎ ‘ዩ።ልዕሊ እዚ ጥሕሰት 
ሰብኣዊ መሰል ክህልው ኣይኽእልን።

ዓለምለኸ ልምዲ ክንርኢ ከለና ጉዳይ በሪ ባሕሪ 
ብቐሊሉ ዝፍትሐሉ ልምድታት ንረክብ። ኣብ ስምምዕነት 
ቨርሳይለስ ጀርመን ንፖላድ ናይ ባዕላ መሬት ቆሪሳ ሂባታ 
‘ያ። ፖላንድ ተዓፅያ ከይትነብር ጀርመን ንፖላድ መሬታ 
ብምሃብ ወናኒት በሪ ባሕሪ ክትኸውን ብምግባር ዘላቒ 
ሰላም ክተረጋግፅ ክኢላ ‘ያ። ኣብ ኒኳራጓን ኮሎምቢያን፤ኣብ 
ቼክን ፔሩን ኢትዮጵያ ልዕሊ ዘጋጠማ  ፀገማት ተፈቲሖም 
ሃገራት ወነንቲ በሪ ባሕሪ ክኾና ክኢለን ‘የን።

ትፕኢ፡- ኻልኦት ዓለምለኸ ሕግታት ኸ 
ንኢትዮጵያ ክንደየናይ ይድግፋኣ?

መምህር በፍቃዱ ድሪባ፡- ሕቡራት መንግስታት 
ሕጊ በሪ ባሕሪ (United nation cooperation the 
low of the sea) ዓንቀፅ 69 በሪ ባሕሪ ዘይብለን ሃገራት  
ኣብ ከባቢአን ዘሎ በሪ ባሕሪ ናይ ምጥቃምን ምስግጋርን 
ዓለምለኸ መሰል ከም ዘለወን ይድንግግ። እዚ መሰል በሪ 
ባሕሪ ኣብ ዘይብለን ሃገራት፤ኣብ መንጎ ሃገራት ወነንቲ በሪ 
ባሕር ቀጠናታትን ኣብ ዝግበር ስምምዕነት ክፍፀም ከም 
ዝኽእል ኣብዚ ዓንቀፅ ተመላኺቱ ‘ዩ።ሕብረት ኣፍሪካ ‘ውን 
ነዚ ውሳነ ዘፅንዕ ደንቢ መተሓዳደሪ ኣካቲቱ ‘ዩ። በሪ ባሕሪ 
ሕቡራት መንግስታት (United nation cooperation the 
low of the sea) ኣንቀፅ 27 በሪ ባሕሪ ዘይብለን ሃገራት  
ብስምምዕነት ተዘይተገይሩ ንዝተገልገላ በሪ ባሕሪ ዝኾነ 
ዓይነት ታክስ ወይ ድማ ኻሊእ ክፍሊት ከም ዘይሕተታ 
ይድንግግ። ስለ ዝኾነ ኢትዮጵያ ዓለምለኸ ሕግታት 
ብምጥቃም ኣብ ቐረብኣ ዝርከብ በሪ ባሕሪ ናይ ምርካብ 
ዕድላ ምርካብ መሰላ ክተኽብር፤ኢትዮጵያ በሪ ባሕሪ 
ከም እትደልይ በሪ ባሕሪ ዘለወን ሃገራት ዝሕረስ መሬትን 
ኻልኦት ዘድልይወን ሃፍትታት ብምቅይያር ሂብካ ምቕባል 
ብዝብል መርህ ተግባራዊ  ምግባር፤ ሃገራት ወደባት 
ብማዕረ ብምልማዕ ዝጥቀማሉ ስልትታት ምዕራይን 
ዝኣመሰሉ ስልትታት ብምጥቃም መሰል ምውናን በሪ 
ባሕሪ ክተኽብር ይግባእ። ዓለምለኸ ሕጊ  መሰል በሪ ባሕሪ 
ምጥቃም ይኹን ምርካብ  በሪ በሕሪ የረጋግፅ። ብመሰረት 
ዓለምለኸ ሕጊ ሓንቲ ሃገር ካብ  ወሰን (ጠረፍ) እስካዕ 
23 ኪሎ ሜትር ጥራሕ ‘ዩ ናታ ዝኸውን።ካብኡ ወፃኢ 
ዘሎ ናይ ኩሉ ዓለምለኸ ማሕበረሰብ ሐበራዊ ሃፍቲ ‘ዩ። 
ስለዝኾነ ኢትዮጵያ ካብ ዓለምለኸ ሃፍትን ንብረትን ናይ 
ምጥቃም መሰል ኣለዋ።

ትፕኢ፡- ሎሚ ቕነ ኢትዮጵያን ሶማሌ ላንድን 
ዝገበርኦ ስምምዕነት ዓለምለኸ ተቐባልነቱ ከመይ 
ይመስል?

መምህር በፍቃዱ ድሪባ፡- ኢትዮጵያን ሶማሌ 
ላንድን ዝተፈራረመኦ መረዳድኢ ሰነድ (Memorandum 
of understanding) ‘ዩ። እዚ ሰነድ ድማ ኽልተ ሃገራት 

ጥራሕ ዝገብርኦ ስምምዕነት ‘ምበር ብብርኪ ዓለም ከም 
ሰነድ ኮይኑ ዘገልግል ኣይኮነን። ኢትዮጵያን ሶማሌ ላንድን 
ሂብካ ምቕባል ብዝብል መርህ ጥቕሚ ኽልቲአን ንምርግጋፅ 
‘የን ፈሪመን።እቲ ሰነድ ልዕሊ ሕጋዊ ሰነድነቱ ከባቢያዊ 
ረብሕኡ ዝዓዘዘ ‘ዩ።ይኹን ‘ምበር በዚ ሰነድ ዘይሕጎሳ 
ሃገራት ከም ዘለዋ ምርዳእ የድልይ። ብዋናነት ሪፐብሊክ 
ሶማሊ እታ ፈላመይቲ መቕራቢት ሕቶ ከም እትኸውን 
ዝፍለጥ ‘ዩ። ብኻልእ መዳይ ድማ ኢትዮጵያ በሪ ባሕሪ 
ምርካባ ዘሕርሮም ዕብየታ ዘይምነዩ ሃገራት ኣብዘየእትዎም 

ኣትዮም ዋዕዋዕታ ምፍጣር ከይተሓለመ ዝፍታሕ ‘ዩ። እዚ 
ድማ ግብፂ፣ሊግ ዓረብን ዝኣመሰላን ኣዘየእትወን  ጉዳይ 
ብምእታው ክህውኻ ተሰሚዐን ‘የን።ኾይኑ ግና ኢትዮጵያን 
ሶማሌ ላንድን ዝተፈራረመኦ ሰነድ ንዝኾነ ኣካል ዝጎድእ 
ኣይኮነን። እኳድኣስ ከባብያዊ  ህድኣት ዘምፅእን ኢትዮጵያ 
ኣፍቲ ቀጠና ኣለኒ እትብሎ ሕቶ በዓል ቤትነት ምላሽ 
ንኽረክብ በሪ ዝኸፍት ‘ዩ። ልዕሊ ኹሉ ዓለምለኸ ሕግን 
ትካላትን ሓዊሱ ፍትሓዊ ዝኾነ ተበፃሕነት በሪ ባሕሪ 
ንክህሉ ዝኸፍት ‘ዩ። ልዕሊ ኹሉ ዓለምለኸ ሕግን ትካላትን 
ፍትሓዊ ዝኾነ በሪ ባሕሪ ተበፃሒ ክኸውን ስለ ዝደልዮ ኣብ 
መንጎ ኢትዮጵያን ሶማሌ ላንድን ዝተገበረ ሰነድ ስምምዕነት 
ዝድግፍዎን ተቐባልነት ዘለዎን ‘ዩ።

ትፕኢ፡- እቲ ሐዚ ተጀሚሩ ዘሎ በሪ ባሕሪ ናይ 
ምርካብ ፃዕሪ ሽትኡ ክወቅዕ ካብ ኢትዮጵያ እንታይ 
ትፅቢት ይግበር?

መምህር በፍቃዱ ድሪባ፡- ከም ዕድል ኮይኑ እቲ 
ሐዚ ዘሎ መንግስቲ ሕቶ በሪ ባሕሪ ንምምላስ ዘይተደረተ 
ፃዕሪ ኣብ ምግባር ይርከብ። ኣብ ዝሓለፉ ሰላሳ ዓማውቲ 
ዝነበረ ኣገዛዝኣ ብዛዕባ በሪ ባሕሪ ዘልዕል ከም ፃሕታሪ ነገር 
ይቖፅሮ ነይሩ።ሓሊፉ ተሪፉ ናብ ማእሰርትን ምንግልታዕን 
ህይወት ምስኣንን ዘብፅሕ ነይሩ። ሕቶ በሪ ባሕሪ ዘልዓሉ  
ምሁራን ሓዊሱ ንብዙሕ ላዕልን ታሕትን ምንግልታዕን 
ተዳሪጎም ‘ዮም። 

ሐዚ ግና መንግስቲ ባዕሉ ምልዕዓል ገይሩ ሕቶ ዘበናት 
በሪ ባሕሪ ኢትዮጵያውያ ንምምላስ ብርክት ዝበሉ ፃዕርታት  
እናገበረ  ‘ዩ። ሎሚ ቕነ ምስ ሶማሌ ላንድ ዝተፈራሞ 
ሰነድ መርኣያ ናይዚ ፃዕሪ  ‘ዩ።ስለዝኾነ ኹሉ ኢትዮጵያዊ 
መንግስቲ ዝጀመሮ ፃዕሪ ክሕግዝን ኢትዮጵያ ድማ ናብ 
ታሪኻዊ መሰላ ክትምለስ ልዕሪ ክገብር ይግባእ።እቶም 
ዝተጀመሩ ፃዕርታት ከፍርዩ ዝኽእሉ ድማ ኣብ ውሽጢ 
ሃገር ሰላም እንትህሉ ‘ዩ።ኣብዝን ኣፍትን ዘለዉ ጎንፅታ 
ጠጠው ክብሉ ይግባእ።ዕብየት ኢትዮጵያ ዘይደልዩ 
ወገናት ሓጓፋትና ተጠቒሞም ዝጀመርናዮ መሰል ምርካብ  
በሪ ባሕሪ ከየሰናኽሉና ሓድነትና ክጠናኸር ይግባእ።

በሪ ባሕሪ ብዝምልከት ሐዚ ኢትዮጵያ ኣብ ፅቡቕ 
መገዲ ትርከብ።ብምዃኑ ድማ ምስ ሶማሌ ላንድ ዝተበፅሐ 
ስምምዕነት ፈላማይ ‘ምበር ናይ መወዳእታ ኣይኮነን።ኣብ  
ላዕሊ ከም ዝገለፅክዎ ኢትዮጵያ ዘልዓለቶ መሰል ሕቶ 
በሪ ባሕሪ ዓለምለኸ ኹሎም ሕግታት ዓለም ዝድግፍዎ 
‘ዮም። ኾይኑ ግና እስካዕ ሐዚ እዞም ዓለምለኸ ሕግታት 
ኣይተጠቐምናሎምን።እኳድኣስ ኾነ ተባሂሉ ተፃራሪ 
ትርጉም ሕጊ ብምሃብ ኢትዮጵያ በሪ ባሕሪ ከይህልዋ 
ተገይሩ ‘ዩ። ሐዚ ግና ኹሉ ነገር ናብ ትኽክለኛ ቦትኡ 
ዝተመልሰ ይመስል። ስለዝኾነ ሰላምና እስካዕ ዝሓለውናን 
ሓድነትና እስካዕ ዘጠናኸርና መሰል ምርካብ በሪ ባሕሪ 
ክነኽብር ንኽእል ኢና።

ትፕኢ፡- ንዝነበረና ፃንሒት የመስግን።
መምህር በፍቃዱ ድሪባ፡- ኣነ ‘ውን የመስግን።

ሕቶ ኣፍደገ ባሕሪ ኢትዮጵያ...

ኣብርሃ ሓጎስ

 ኣዲስ ኣበባ:- ስምምዕነት ኣፍደገ ባሕሪ ኢትዮጵያን 
ሶማሊ ላንድን ዘይድግፉ ኣካላት ኣብ ድኽነት ንክንነብር 
ዝደልዩ ጥራሕ ‘ዮም ክብሉ ኣብ ኢትዮጵያ ናይ ሶማሊ ላንድ 
ኤምባሲ ምኽትል መራሒ ሚሲዮን በርከድ መሀሙድ 
(ዶ/ር) ገሊፆም።

በርከድ መሀሙድ (ዶ/ር) ምስ ትካል ፕረስ ኢትዮጵያ 
ኣብ ዝንበሮም ፃንሒት ከምዘፍለጥዎ፤ ኢትዮጵያን ሶማሊ 
ላንድን ዝተፈራረምዎ ስምምዕነት ኣፍደገ ባሕሪ ዘይምድጋፍ 
ባዕሉ መፃኢ ግዜና ኣብ ድኽነት ውሽጢ ፅንሑ ዝብል 
መልእኽቲ ዘለዎ ‘ዩ።

ስምምዕነት ኢትዮጵያን ሶማሊ ላንድን ልዕሊ130 
ሚሊዮን ዝኾኑ ህይወት ዜጋታት ንምምሕያሽን 
ኢኮኖሚያዊ ተረባሕነቶም ንምዕባይን ዝሕግዝ እዩ ዝበሉ 
ዶክተር በርከድ፤ እዚ ስምምዕነት ከይትግበር ድልየት 
ዘለዎም ኣካላት ኩሎም ኣብዞም ዜጋታት ቀፃላይ ዕፃ ሕማቅ 
ዕድል ንክህልው ትምኒትን ድልየትን ዘለዎም ‘ዮም ክብሉ 
ተዛሪቦም።

እቲ ቀጠና ብኢኮኖሚ ንክዓቢ ኾነ ዘፈር ፀጥታ እቲ 
ማሪታይም ንክጠናኸር ዝደልዩ ዓለምለኸ ወገናት ኾኑ 

ነቲ ስምምዕነት ዘይድግፉ ኣካላት ኢትዮጵያን ሶማሊ ላንድን ኣብ ድኽነት 
ንክነብራ  ዝደልዩ ጥራሕ ‘ዮም

ከባቢ ሃገራት ምስራቅ ኣፍሪካ  ነቲ ስምምዕነት ብምድጋፍ 
ውግንኖም ከርእዩ ከምዝግባእ ኣመልኪቶም። 

እቲ ስምምዕነት ኣብቲ ከባቢ ፀገም ሒዙ ክመፅእ ‘ዩ 
ኢሎም ዝሓስቡ ኣካላት ደው ኢሎም ክሓስቡ ኣለዎም 
ዝበሉ ዶክተር በርከድ፤ ኢትዮጵያ ኣብ ሶማሊያን ኣብ 
ዝተፈላለዩ ሃገራትን ኣብ ስራሕቲ ምኽባር ሰላም ብብቅዓት 
እናሰርሐት እትርከብ ሃገር ምዃና ኣብ ግምት ውሽጢ 
ብምእታውን ምትሕብባሩ ንዝሐሸ ተረባሕነት ዝተፈፀመ 
ምዃኑ ምግንዛብ  ከምዘድሊ ገሊፆም። 

ኣብ ጅቡትን ከባቢኡን ብዙሓት ሃገራት ናይ ኣፅዋር 
ኩናት ማእኸል ብምምስራት ኣብቲ ባሕሪ ምንቅስቓስ 
ከምዝገብሩ ብምዝኽኻር፤ በዚ መንፅር ኢትዮጵያ ‘ውን 
ብውዕል ዝተመስረተ ኣካያይዳ ኣብዚ ከባቢ ንምስራሕ 
ዝጀመረቶ ፃዕሪ ዝተፈለየ ተቃውሞ ክገጥማ ኣይግባእን 
ክብሉ ኣመልኪቶም። 

ኣብ ዙርያ እቲ ስምምዕነት ኣብ ሶማሌ ላንድ ዝርከቡ 
ዜጋታት ኾኑ ላዕላዎት ሰበ ስልጣናት ልዑል ታሕጓስ 
ተሰሚዕዎም ‘ዩ፤ ነዚ ስምምዕነት ተፈፃሚነት ‘ውን 
ብትኹረት ክንሰርሕ ኢና ኢሎም። 

ካብ 1996 ኣ.ፈ ጀሚሩ ኢትዮጵያን ሶማሊ ላንድን 

ርክብ ከምዘለዎም ዘዘኻኸሩ ዶክተር በርከድ፣ ሐዚ 
ዝተፈረመ ምምዕነት ድማ ብባሕሪ ሓይሊ፣ ብንግድን 
ኢኮኖሚን ከምኡ ‘ውን ርክብ ህዝቢ ንህቢ ብምዕባይ 

ኣብቲ ቀጠና ኣብ ተረባሕነት ዕዙዝ ግደ ክህልዎ ‘ዩ ክብሉ 
ኣረዲኦም። 

ኢትዮጵያ ኣብ ክሊ 120 ኪሎ ሜትር ኣብ ዝህልዋ 
ኣፍደገ ባሕሪን ምንቅስቓስ ማሪታይምን ኣብቲ ከባቢ 
ዘሎ ናይ ባሕሪ ገበን ኣብ ምክልኻል ኾነ ኣብ ምትሕብባር 
ኢኮኖሚ ብምጥንኻር ወገን ልዑል ተረባሕነት ከምዘለዎ 
ገሊፆም። 

ሶማሊ ላንድ ምስ ኢትዮጵያ ዝበፅሐቶ ስምምዕነት 
ተግባራዊ ንክኸውን ኣድላይ ዝብሃል ኩሉ ድጋፍ ክትገብር 
‘ያ። እዚ ስምምዕነት ቀፃልነት ንክህልዎን ኣብ ሓባራዊ ረብሓ 
ዝተመስረተ ርክብ ንክጠናኸር ክንሰርሕ ኢና ኢሎም። 

“ንሕና ናይ ዓባይ ሶማሊያ ኣስተሓሳስባ ደገፍቲ 
ኣይኮንናን። ከም ሶማሊ ላንድ ምስቲ ከባቢ ብምትሕብባር 
ምስራሕ ‘ዩ ምርጫና ገይርና እናተንቀሳቐስና ንርከብ” 
ክብሉ ተዛሪቦም። 

ኣብ ሞንጎ ቀዳማይ ሚኒስትር ኣብይ ኣሕመድ (ዶ/ር)
ን ፕሬዚዳንት ሶማሊላንድ ሙሴ ቢሂ ኣብዲን ዝተፈረመ 
ምትሕብባር ሰነድ  ስምምዕነት ኢትዮጵያ ኮሪደር በርበራ 
ብስፍሓት  ንክትጥቀም ዘኽእል ሙዃኑ ኣማኻሪ ብሄራዊ 
ድሕንነት ቀዳማይ ሚኒስትር አምባሳደር ሬድዋን ሁሴን 
ምግላፆም ዝዝከር ‘ዩ።

 

   

በርከድ መሀሙድ (ዶ/ር)



መሰረት ገብረዮሃንስ

ሓድሽ ውድድር ኣትሌቲክስ ዓመት ናይ መጀመርታ ሰሙን 
ኣብ መላእ ዓለም ብዙሓት ውድድር ጎዳና ጉያ ተኻይዶም 
‘ዮም። ብዝተፈላለዩ ርሕቐት ዝተገበሩ እዞም ውድድራት 
ከምዝተለመደ ብዙሓት ኢትዮጵያውያን ኣትሌታት ተኻፊሎም 
ተዓወቲ ኾይኖም ‘ዮም። ካብዚኦም እቲ ሓደ ናይ ቻይና ዚመን 
ማራቶን እንትኾን፤ ብኽልቲኡ ፆታ ተዓዋቲ ብምዃን ዝተሳኸዐ 
ጅማሮ ኣመዝጊቦም ‘ዮም። 

ናይ ዓለም ኣትሌቲክስ ብርኪ ፕላቲኒየም ካብ ዝሃቦም  
ጉያ ማራቶን እቲ ሓደን ናይዚ ዓመት ናይ መጀመርያ  ዝኾነ 
ውድድር ካልኣይ ፈጣን ሰዓት ‘ውን ተመዝጊቡ ‘ዩ። ኣብቲ ጉያ 
ተዓዋታይ ዝኾነ ኢትዮጵያዊ ኣትሌት ኣሰፋ ቦኪ ፈታኒ ኣብ 
ዝነበረ ውድድር ተወዳዳርቱ ብዉሕዳት ሰከንድ ብምቕዳም 
ተዓዋቲ ኾይኑ ‘ዩ። ካልኣይ ብርኪ ሒዙ ዝዛዘመ ድማ ኬንያዊ 
ኣትሌት ፍሊክስ ኪርዋ እንትኾን ሞሮኳዊ ኣትሌት ኦትማን ኤል 
ጎምሪ ሳልሳይ ብርኪ ሒዙ ዛዚሙ ‘ዩ። በዚ ውድድር ተሳተፍቲ 
ዝነበሩ ኢትዮጵያውያን ኣትሌታት ኣዳነ ከበደን ኣለነ መኮንን 
ራብዓይን ሓምሻይን ብርኪ ብምሓዝ ውድድሮም ዛዚሞም 
‘ዮም። 

ኣብ መንጎ ደቂ ኣንስትዮ ዝተገበረ ውድድር ብፍርቂ 
ማራቶን እትፍለጥ ኣትሌት በቀለች ጉደታ ተዓዋቲት ክትኾን 
ክኢላ ‘ያ። ጓል 26 ዓመት ዝኾነት ኣትሌት እቲ ርሕቐት 2፡
22፡54 ብዝኾነ ሰዓት እንትትዛዝም ናይ ውልቃ ፈጣን 
ሰዓት ኣማሓይሻ ‘ያ። ሞሮኳዊት ፋጢማ ኢዛህራ ካልአይቲ 
እንትትኸውን ከምኡ’ውን ቻይናዊት ዣንግ ዴሹን ሳልሰይቲ 
ብምዃን ዛዚማ ‘ያ። ካልኦት ኢትዮጵያውያን ኣያና ሙሊሳን 
ጉልሜ ጫላን ራብዓይን ሻድሻይን ብርኪ ብምሓዝ ውድድረን 
ዛዚመን ‘የን። 

ካብ ዝተኻየዱ ውድድር ማራቶን ድማ  ማራቶን ዱባይ ‘ዩ። 

ኣብርሃ ሓጎስ

ኣብ ትግራይ በቢ ከባቢኡ ዝተፈላልየ ስማትን 
ዓይነታትን ዘለዎም ብዙሓት ባህላዊ ፀወታታት ኣለው 
‘ዮም። ካብቶም ብዙሓት ባህላዊ ፀወታ ትግራይ እዞም 
ዝስዕቡ ድማ ንኣብነት ከም ዝስዕቡ ይርከብዎም:-  
ቃርሳ፣ ያህለላ/ ኳሊንኳል ፣ ቅልስ፣ ገበጣ፣  ኣደራራስ፣ 
ሸደድ/ሸተታ፣ ሕንቅልሕንቅሊተይ፣ ብሪሞ፣  ነበረ ያ 
ነበረ፣ እንካ ኣዝግነኒን ዝኣምሰሉን ካልኦትን  ‘ዮም።

ከምዝፍለጥ ብዙሕ ግዘ በዓላት እንትኽበሩ ምስኡ 
ተተሓሒዙ ዝተፈላለዩ ባህላውን ልምዳውን ዝከናወኑ 
ነገራት ይህልው ‘ዮም። ሎሚ ቅነ ብተኸተልቲ 
እምነት ክርስትና ካብ ዝተኸበረ ልደት ጎይታ ኢየሱስ 
ክርስቶስን ኣብዝቅፅል ካብ ዝኽበሩ ዓበይቲ በዓላት 
ድማ በዓል ጥምቀት ጎይታ ኢየሱስ ክርስቶስን ‘ዮም። 
ኣብዞም ዓበይቲ ክብረ በዓላት እዚኦም እንትኽበሩ 
ካብ ሃይማኖታዊ ትሕዝትኦም በተወሳኺ ብዝተፈላለዩ 
ባህላዊ ፀወታታት ዝኽበር እንትኸውን፤ ካብ መንጎ 
እቶም ፀወታታት ድማ ፀወታ ቓርሳን ቅልስን ተፈለጥቲ 
‘ዮም። እዞም ፀወታታት ኣብ መላእ ትግራይ ብፍላይ 
ድማ ከባብታት እንደርታ፣ ራያ፣ ክልተ ኣብ ላዕሎን 
ዓጋመን ዝፍለጡ ‘ዮም። 

ባህላዊ ፀወታ ቃርሳ ኣብ ሓደ ሓደ ከባቢ ኣብ ከባቢ 
በዓል ፋሲካ ዝፅወት ኮይኑ፤ ኣግባብ ኣፀዋውትኡን 
ብዝምልከት ድማ ኣብ ማሕበራዊ ሚድያ መቐለ ፕረስ 
ከምዝተገለፀ፤ ካብ ብላይ ኮንጎ ጫማ ብሓዊ ጌርካ 
ወይከዓ ካብ ዕንፀይቲ ብግምት ዲያሜትራ 4ሳ.ሜ. 
ኮይና እትስራሕ ንእሸተይ ክቢ ዝኾነት ነገር ‘ያ። 
እታ ዋና መፃወቲት ቃርሳ ዳርጋ ኩሉ ወዲ ተባዕታይ 
ክሰርሓ ዝኽእልን ብመንደር ዝፃወትዋን ‘ያ። 

ካብ ሰገናት ክሳዕ ንመርዓን ሕፀን ዝበፅሑ ዝፃወትዎ 
እንትኸውን ኣብ ውሽጢ ሓደ መንደር ካብ ሓደ ጫፍ 
ናብ ሓደ ጫፍ ወይከዓ ኣብ መንጎ ክልተ ጎረባብቲ 
መንደራት ካብኡ እንትሓልፍ ከዓ ኣብ መንጎ ብዙሓት 
መንደራት ኮይኑ ኣብ መንጎ ክልተ ጉጅለታት ዝግበር 
ፀወታ ‘ዩ። ኣብዙይ ብፍፁም ሓይልካን ጉልበትካን 

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

ኣብ ክልል ትግራይ ስፖርት ዳግም ንምንቅቓሕ ፃዕርታት ተጀሚሮም

   ባህላዊ ፀወታት ቃርሳን ቅልስን

ዝግበር ፀወታ ዳርጋ ኩሉ ብሰላማዊ መንገዲ ዝፃወት 
እንትኸውን ገልገለ ችኮታት ከዓ ኣይሰኣኑን። በዙይ 

ፀወታ እዙይ ዘይሓለፈ ወዲ ገጠር ኣይክህሉን። 
ኣገባብ ኣፀዋውትኡ እዞም ክልተ ጉጅለታት ነናይ 

ባዕሎም መፃወቲ ኣንፈትን ሕድ ሕድ ተፃዋታይ ነቲ 
ፀወታ መካየዲ ዘገልግል ቅኑዕ በትሪ ይሕዙ። ንኣብነት 
እቲ ሓደ ጉጅለ ንምብራቕ ኣንፈት ንምኻድ ዝደሊ 
እንትኾን በቲ ዝሓዞ በትሪ ነታ ቃርሳ ንምብራቕ ኣንፈት 
እናቐለዐ ክወስድ ይፅዕር ብኣንፃሩ እቲ ካልኣይ ጉጅለ 
ድማ ንምዕራብ ኣንፈት ንምኻድ ዝደሊ እንትኾን ነታ 
ቓርሳ ንምዕራብ ኣንፈት እናቐለዐ ክወስድ ይፅዕር፡ ፡ 
ኣብዚ ፀወታ በዝሒ ኣባላት ጉጅለ ወሳኒ ስለ ዝኾነ ናይ 
ክልቲኡ ጉጅለ በዝሒ ኣባላት ተመጣጣኒ ክኸውን 
ይግባእ። 

ካብዚ ብተወሳኺ ቅልጡፋት ጎየይትን ንፉዓት 
ቀላዕትን ከም ኮኸባት ናይቲ ፀወታ ይቑፀሩ። እዚ 
ፀወታ ዝዛዘም ሓዲኡ ጉጅለ በቲ ናይቲ መጋጥምቱ 
ጉጅለ ፃዕሪ ከይተዓገተ ናብቲ ዝደልዮ ኣንፈት ደፊኡ 
ነዊሕ ርሕቐት እንትወስድ እቲ ዝውሰድ ዘሎ ጉጅለ 
ደኺሙን ተስፋ ቆሪፁን ነታ ቃርሳ ገዲፉ ነናብ 

ንዓመታት ማራቶን ዱባይ ተዓወቲ ዝኾኑ ኣትሌታት ኢትዮጵያ 
ሎሚ ‘ውን ከም ዝለመድዎ ተኸታቲሎም ብምእታው ብዓወት 
ምዝዛም ክኢሎም ‘ዮም። ኣብዚ ውድድር ናይ ምስዓር ታሪኽ 
ዘለዎም ኣትሌታት ኢትዮጵያ ብፍላይ ብደቂ ኣንስትዮ ናይቲ 
ቦታ ክብረወሰን ብምስባሩ ኢትዮጵያውያን ብኽልቲኦም 
ፆታታት ባዓል ዋና ፈጣን ሰዓት  ኾይኑ ተመዝጊቡ ‘ዩ።

ሰጣሕ ቦታ ኣብ ዝኾነ ስፍራ ዝካየድ ማራቶን ዱባይ 
ፈጣን ካብ ዝኾኑ ውድድራት ማራቶን  እቲ ሓደ ብምዃኑ  
ብኣትሌታት ተመራፂ ምዃኑ ዝፍለጥ ‘ዩ። ብምዃኑ ተፈለጥትን 
ጀማሪ ኣትሌታት ኣብዚ ውድድር ብብዝሓት ተሳተፍቲ ‘ዮም።  
ፈረንጂ ሓድሽ ዓመት ናይ መጀመርታ ሰሙን ዝተኻየደ እዚ 
ውድድር ንመጀመርያ እዋን ዝተሳተፈት ኣትሌት  ትእግስት 
ከተማ 2፡16፡07 ሰዓት ብምእታው ናይቲ ርሕቀት ክብረወሰን 
ክትሰብር ክኢላ ‘ያ።

ትእግስት በዚ ሰዓት ኣብ ታሪኽ ማራቶን መበል ሻምናይ 
ፈጣን ጓል ኣንስተይቲ ጎያይት ተባሂላ ናይ 80ሽሕ ዶላር 
ተሸላሚት ኾይና ‘ያ። ዓሚ በዚ ሰዓት መበል ካልኣይ ዝወፀትን 
ብቡዙሕ ተሳትፎ ማራቶን እትፍለጥ ኢትዮጵያዊት ኣትሌት 
ሩቲ ኣጋ ሎሚ ‘ውን መበል ካልኣይ ብምዃን ውድድራ ዛዚማ 
‘ያ። እታ ኣትሌት ካብ ትዕግስቲ ብኽልተ ደቒቓ እያ ድሒራ 
ኣትያ። መበል ሳልሳይ ኾይና ውድድራ ዝዛዘመት ድማ ኣትሌት 
ደራ ዲዳ ‘ያ። 

ብተመሳሳሊ ብደቂ ተባዕትዮ ኢትዮጵያውያን 
ተኸታቲሎም ብምእታው  ተዓወቲ ኾይኖም ‘ዮም። ኣትሌት 
ኣዲሱ ጎበና ኢትዮጵያውያን ኣትሌታት ኣኸቲሉ ተዓዋታይ 
ኾይኑ ‘ዩ። እቲ ውድድር ጠንካራ ከምዝነበረ ዝፍለጥ እቲ 
ዝዛዘምሉ ሰዓት ተቐራራቢ ምዃኑ ‘ዩ። እቲ ኣትሌት ዝኣተወሉ 
ሰዓት 2፡05፡01 እንትኾን ብ19 ሰከንድ ጥራሕ ዝተቐደመ 
ኣትሌት ለሚ ዱሜቻ ካልኣይ ብርኪ እንትሕዝ ደጀኔ መገርሳ 
ድማ ን41 ሰከንድ ንድሕሪት ብምትራፍ መበል ሳልሳይ ብርኪ 

ብምሓዝ ዛዚሙ ‘ዩ። ብዙሓት ኢትዮጵያውያን ኣትሌታት ድማ 
ተኸታቲሎም ኣትዮም ‘ዮም። 

ቅድሚ ሰሙን ኣብ ስፔን ዝተኻየደ ናይ 10 ኪሎሜትሮ 
ውድደር ተዓዋታይ ዝነበረ መንእሰይ በሪሁ ኣረጋዊ   ካልኣይ 
ግዜ ውድድር ተዓዋታይ ክኾን ክኢሉ ‘ዩ። ኣብ ስፔን እናተኻየደ 

ዘሎን ኣብ ዓለም ኣትሌቲክስ ናይ ወርቂ ብርኪ ብዝተውሃቦ 
ሃገር ኣቋራፂ ቱር ውድድር ኣብ ምስታፍ ዝርከብ እቲ ኣትሌት 
ኣብ ጭቃን ፈታኒ ዝኾነ ውድድር ከይተሸነፈ ተዓዊቱ ‘ዩ። 

  
 
                        

ዓዱ ምምላስ እንትጅምር ‘ዩ። ምልክት ዓወት እቲ 
ዝተዓወተ ጉጅለ ድማ እታ ክፃወቱላ ዝዋዓሉ ቃርሳ 
ናይ ዓርሱ ምግባር ‘ዩ። እቲ ዝተሳዕረ ጉጅለ ‘ውን 
ስዕረቱ ከየምለሰ ዓሪፉ ስለ ዘይቕመጥ ኣብ ቐፃሊ 
መዓልቲ ተጠናኺሩ ብምቕራብ ዓወት እንተቐኒዕዎ 
እታ መፃወቲት ቃርሳ ይውንን። በዚ መልክዕ እቲ 
ፀወታ ይቕፅል። ኣብ መንጎ አዚ ፀወታ ረብሻ ዝፈጥር 
ተፃዋታይ በቲ ማሕበረሰብ እቲ ከባቢ ኮነ ብመሓዙቱ 
ተቐባልነት ስለዝስእንን ተፅዕኖ ስለዝዓርፎን እዚ 
ተግባር ዘይፍተን ‘ዩ። እንተተፈተነ ‘ውን ቀልጢፉ 
ብይቅርታ ‘ዩ ዝዕፆ። 

ፀወታ ቅልስ ኣብ መንጎ መሓዙት ዝግበር ኮይኑ ኣብ 
ሑፃ፣ ኣብ ጎልጎል ወይከዓ ኣብ ሓሰር ክግበር ይክእል 
‘ዩ። ብዋናነት ግን ኣብ እዋን ተሃብኪ ማለት ‘ውን 
ካብ ታሕሳስ 29- ጥሪ 11 ኣብ ዝኽበር ዘበነ ተሃብኪ፣ 
ሰገናትን መንኣሰያትን ማለት ‘ውን ዘይተመርዓው 
ዝግበር ‘ዩ። 

እዙይ ፀወታ ኣብ እዋን መውፅኢ ቀውዒን 
መእተዊ ሓጋይን ዝግበር እንትኸውን ሓሰር ኣብ 
ዓወዲ ከምድላይካ ዝርከበሉ እዋን ‘ዩ። ብዋናነት 
መሓዙት ዝኾኑ ብድልየት እናወፁ ዝፀዋትዎ እንትኾኑ 
ብሓይልን ብጥበብን ወይከዓ ዝግበር ፀወታ ‘ዩ። ቅልስ 
ከም ሓደ ባህላዊ ስፖርታዊ ፀወታ ተራእዩ ብውድድር 
መልክዕ ‘ውን ንፈልጦ ኢና። እምበኣርከስ ክቡራት 
መንበብቲ መግለፂ ሓደ ማሕብረሰብ ካብ ዝኾኑ ባህላዊ 
ፀወታታት ትግራይ ብፍላይ ኣብ ኣብዝሓ ከባቢታት 
ግጠር ብዝፍሓት ዝዝውተሩ ባህላዊ ፀወታታት፤ ኣብ 
ምዕዛዝ ቱሪዝም እቲ ከባቢን ብኡ ኣቢሉ ድማ ፍልፍል 
እቶት ኣብ ምዃን ዘለዎም ግደ ቀሊል ዝብሃል እኳ 
እንተዘይኮነ ክንድቲ ክህብዎ ዝኽሉ ረብሃታት ግና 
ተፀኒዖም፣ ተሰኒዶምን ተዓቂቦምን ዝተተሓዙ ኣይኮኑን 
ምባል ይክኣል። ስለዚ ኩሉ ዝምልከቶ ኣካል ነዚ ናይ 
ፅባሕ መግለፂ ባህልን ስልጣነን ዝኾነ ሃፍቲ ትኹረት 
ብምሃብ ክሰርሐሉን ክዕቅቦምን ይግባእ ዝብል 
መልእኽቲ ክነሕልፍ ንፈቱ።

 

ካብ ባህላዊ ፀወታታት ትግራይ 
ቃርሳ፣ ያህለላ/ ኳሊንኳል 
፣ ቅልስ፣ ገበጣ፣  ኣደራራስ፣ 

ሸደድ/ሸተታ፣ ሕንቅልሕንቅሊተይ፣ 
ብሪሞ፣  ነበረ ያ ነበረ፣ እንካ ኣዝግነኒን 
ዝኣምሰሉን ካልኦትን  ‘ዮም

